
9 ΟΚΤΩΒΡΙΟΥ 2016 

† ΚΥΡΙΑΚΗ ΙϚ´ (Γ´ ΛΟΥΚΑ) 

Ἰακώβου  ἀποστόλου,  υἱοῦ  τοῦ  Ἀλφαίου  (α´ 

αἰ.). Ἀβραὰμ τοῦ δικαίου καὶ τοῦ ἀνεψιοῦ αὐ‐

τοῦ  Λώτ  (2100  π.Χ.),  Ποπλίας  μάρτυρος  (α´ 

αἰ.),  Ἀνδρονίκου  ὁσίου  καὶ  τῆς  συμβίου  αὐ‐

τοῦ. 

Ἦχος βαρύς. Ἑωθινὸν ε´. 

* * * * * 

ΕΝ Τῼ ΜΕΓΑΛῼ ΕΣΠΕΡΙΝῼ 

Μετὰ τὸν Προοιμιακὸν Ψαλμόν, καὶ τὸ πρῶ‐

τον Κάθισμα τοῦ Ψαλτηρίου, εἰς τό, Κύριε, ἐ‐

κέκραξα,  ἱστῶμεν  Στίχους  ι´,  καὶ  ψάλλομεν 

Στιχηρὰ Ἀναστάσιμα στ´, καὶ τοῦ Ἀποστόλου 

γ´ εἰς δ´. 

Στιχηρὰ Ἀναστάσιμα τῆς Ὀκτωήχου. 

Ἦχος βαρύς. 

Στίχ. α´. Ἐξάγαγε ἐκ φυλακῆς τὴν ψυχήν μου 

τοῦ ἐξομολογήσασθαι τῷ ὀνόματί σου. 

Δεῦτε ἀγαλλιασώμεθα τῷ Κυρίῳ, τῷ συντρί‐

ψαντι θανάτου τὸ κράτος, καὶ φωτίσαντι ἀν‐

θρώπων τὸ γένος, μετὰ τῶν Ἀσωμάτων κραυ‐

γάζοντες·  Δημιουργὲ  καὶ  Σωτὴρ  ἡμῶν  δόξα 

σοι. 

Στίχ.  β´. Ἐμὲ ὑπομενοῦσι  δίκαιοι,  ἕως οὗ ἀν‐

ταποδῷς μοι. 

Σταυρὸν  ὑπέμεινας  Σωτήρ,  καὶ  ταφὴν  δι᾿  ἡ‐

μᾶς·  θανάτῳ  δὲ  ὡς  Θεός,  θάνατον  ἐνέκρω‐

σας· διὸ προσκυνοῦμεν τὴν τριήμερόν σου ἀ‐

νάστασιν· Κύριε δόξα σοι. 

Στίχ. γ´. Ἐκ βαθέων ἐκέκραξά σοι, Κύριε· Κύ‐

ριε, εἰσάκουσον τῆς φωνῆς μου. 

Ἀπόστολοι  ἰδόντες τὴν ἔγερσιν τοῦ Δημιουρ‐

γοῦ, ἐθαύμασαν βοῶντες τὴν αἴνεσιν τὴν ἀγ‐

γελικήν· Αὕτη ἡ δόξα τῆς Ἐκκλησίας, οὗτος ὁ 

πλοῦτος  τῆς  Βασιλείας.  Ὁ  παθὼν  δι᾿  ἡμᾶς, 

Κύριε δόξα σοι. 

Ἕτερα Στιχηρά, Ἀνατολικά. 

Στίχ.  δ´.  Γενηθήτω  τά  ὦτά  σου  προσέχοντα 

εἰς τὴν φωνὴν τῆς δεήσεώς μου. 

Κἂν  συνελήφθης  Χριστέ,  ὑπὸ  ἀνόμων  ἀν‐

δρῶν, ἀλλὰ σύ μου εἶ Θεός, καὶ οὐκ αἰσχύνο‐

μαι·  ἐμαστίχθης  τὸν  νῶτον,  οὐκ  ἀρνοῦμαι· 

Σταυρῷ προσηλώθης, καὶ οὐ κρύπτω· εἰς τὴν 

ἔγερσίν  σου  καυχῶμαι·  ὁ  γὰρ  θάνατός  σου 

ζωή μου. Παντοδύναμε καὶ Φιλάνθρωπε, Κύ‐

ριε δόξα σοι. 

Στίχ.  ε´.  Ἐὰν  ἀνομίας  παρατηρήσῃς,  Κύριε 

Κύριε,  τίς  ὑποστήσεται;  ὅτι  παρὰ  σοὶ  ὁ  ἱλα‐

σμός ἐστιν. 

Δαυϊτικὴν  προφητείαν  ἐκπληρῶν,  Χριστὸς 

μεγαλειότητα,  ἐν  Σιὼν  τὴν  οἰκείαν,  Μαθη‐

ταῖς ἐξεκάλυψεν· αἰνετὸν δεικνὺς ἑαυτόν, καὶ 

δοξαζόμενον ἀεί, σὺν Πατρί τε καὶ Πνεύματι 

ἁγίῳ· πρότερον μὲν ἄσαρκον ὡς Λόγον, ὕστε‐

ρον  δὲ  δι᾿  ἡμᾶς  σεσαρκωμένον,  καὶ  νεκρω‐

θέντα ὡς  ἄνθρωπον,  καὶ  ἀναστάντα  κατ᾿  ἐ‐

ξουσίαν ὡς φιλάνθρωπον. 

Στίχ. Ϛ´. Ἕνεκεν τοῦ ὀνόματός σου ὑπέμεινά 

σε,  Κύριε·  ὑπέμεινεν  ἡ ψυχή μου  εἰς  τὸν  λό‐

γον σου, ἤλπισεν ἡ ψυχή μου ἐπὶ τὸν Κύριον. 

Κατῆλθες ἐν τῷ ᾅδῃ Χριστὲ ὡς ἠβουλήθης, ἐ‐

σκύλευσας τὸν θάνατον, ὡς Θεὸς καὶ Δεσπό‐

της·  καὶ  ἀνέστης  τριήμερος,  συναναστήσας 

τὸν  Ἀδάμ,  ἐκ  τῶν  τοῦ  ᾅδου  δεσμῶν  καὶ  τῆς 

φθορᾶς,  κραυγάζοντα  καὶ  λέγοντα·  Δόξα  τῇ 

ἀναστάσει σου, μόνε Φιλάνθρωπε. 

Καὶ ἐκ τοῦ Μηναίου, Στιχηρὰ Προσόμοια  

τοῦ Ἀποστόλου Ἰακώβου γ´ εἰς δ´. 

Ἦχος δ´. Ὡς γενναῖον ἐν Μάρτυσιν. 

Στίχ.  ζ´. Ἀπὸ φυλακῆς πρωΐας μέχρι νυκτός, 

ἀπὸ  φυλακῆς  πρωΐας  ἐλπισάτω  Ἰσραὴλ  ἐπὶ 

τὸν Κύριον. 

Τῷ καλάμῳ τῆς χάριτος, ἐκ βυθοῦ ματαιότη‐

τος, τοὺς βροτοὺς ἀνείλκυσας ἀξιάγαστε, τοῦ 

Διδασκάλου τοῖς νεύμασιν,  ὑπείκων Ἰάκωβε, 

τοῦ φωτίσαντος τὴν σήν, κατὰ πάντα διάνοι‐

αν,  καὶ Ἀπόστολον,  καὶ σεπτὸν θεηγόρον σε 

παμμάκαρ, ἀναδείξαντος τῆς τούτου, ἀκατα‐

λήπτου Θεότητος. 

Στίχ.  η´.  Ὅτι  παρὰ  τῷ  Κυρίῳ  τὸ  ἔλεος,  καὶ 

πολλὴ παρ᾿ αὐτῷ λύτρωσις, καὶ αὐτὸς λυτρώ‐

σεται τὸν Ἰσραὴλ ἐκ πασῶν τῶν ἀνομιῶν αὐ‐

τοῦ. 

Τῷ καλάμῳ τῆς χάριτος, ... 

Στίχ. θ´. Αἰνεῖτε  τὸν Κύριον, πάντα τὰ ἔθνη, 

ἐπαινέσατε αὐτόν, πάντες οἱ λαοί. 

Ἡ  τοῦ Πνεύματος  ἔλλαμψις,  ἐπὶ  σὲ  καταβέ‐

βηκε, τοῦ πυρὸς ἐν εἴδει, καὶ σὲ μακάριε, θεῖ‐

ον  δοχεῖον  εἰργάσατο,  συντόνως  ἐλαύνοντα, 

ἀθεΐας  τὴν  ἀχλύν,  καὶ  τὸν  κόσμον  φωτίζον‐

τα,  τῇ  λαμπρότητι,  τῶν  πανσόφων  σου  λό‐

γων μυστολέκτα, Ἀποστόλων ἡ ἀκρότης, Χρι‐

στοῦ αὐτόπτα Ἰάκωβε. 

Στίχ.  ι´. Ὅτι  ἐκραταιώθη  τὸ  ἔλεος αὐτοῦ  ἐφ᾿ 

ἡμᾶς, καὶ ἡ ἀλήθεια τοῦ Κυρίου μένει εἰς τὸν 

αἰῶνα. 

Ἀστραπαῖς  τοῦ  κηρύγματος,  τοὺς  ἐν  σκότει 

καθεύδοντας,  ἀγνωσίας  ἔνδοξε,  κατεφώτι‐

σας·  οὓς ἀναδείξας  Ἰάκωβε,  υἱοὺς  διὰ πίστε‐

ως, τοῦ Δεσπότου καὶ Θεοῦ, τούτου πάθος ἐ‐

ζήλωσας, καὶ τὸν θάνατον, καὶ τῆς δόξης ἐγέ‐

νου κληρονόμος, ὡς σοφὸς καὶ θεηγόρος, ὡς 

μαθητὴς ἀληθέστατος. 

Δόξα. Τοῦ Μηναίου. Ἦχος δ´. Θεοφάνους. 

Τὴν τοῦ Θείου Πνεύματος σαφῶς χάριν δεξά‐

μενος,  τῆς  ἱερωτάτης  χορείας  τῶν  Ἀποστό‐

λων,  συναρίθμιος  Ἰάκωβε  γέγονας·  ὅθεν  καὶ 

οὐρανόθεν  τὴν  φερομένην  ποτὲ  πνοὴν  βιαί‐

αν,  πυρίνῃ  γλώσσῃ  ἐμπνευσθείς,  τὴν  τῶν  ἐ‐

θνῶν ἀκανθώδη ἔφλεξας ἀθεότητα· Χριστὸν 

τὸν Θεόν, θεοκῆρυξ ἱκέτευε, τοῦ σωθῆναι τὰς 

ψυχὰς ἡμῶν. 

Καὶ νῦν. Θεοτοκίον. Ἦχος βαρύς. 

Μήτηρ μὲν ἐγνώσθης, ὑπὲρ φύσιν Θεοτόκε, ἔ‐

μεινας δὲ παρθένος, ὑπὲρ λόγον καὶ ἔννοιαν· 

καὶ  τὸ  θαῦμα  τοῦ  τόκου  σου,  ἑρμηνεῦσαι 

γλῶσσα  οὐ  δύναται·  παραδόξου  γὰρ  οὔσης 

τῆς  συλλήψεως  Ἁγνή,  ἀκατάληπτός  ἐστιν  ὁ 

τρόπος τῆς κυήσεως· ὅπου γὰρ βούλεται Θε‐

ός, νικᾶται φύσεως τάξις. Διό σε πάντες Μη‐

τέρα  τοῦ Θεοῦ  γινώσκοντες,  δεόμεθά  σου  ἐ‐

κτενῶς· πρέσβευε τοῦ σωθῆναι τὰς ψυχὰς ἡ‐

μῶν. 

* * * 

Εἴσοδος καὶ ὁ προεστὼς ἢ ὁ ἀναγνώστης τὴν 

ἐπιλύχνιον εὐχαριστίαν χῦμα· 

Φῶς ἱλαρὸν ἁγίας δόξης, * ἀθανάτου Πατρός, 

* οὐρανίου, ἁγίου, μάκαρος, * Ἰησοῦ Χριστέ, * 

ἐλθόντες  ἐπὶ  τὴν  ἡλίου  δύσιν,  *  ἰδόντες φῶς 

ἑσπερινόν, * ὑμνοῦμεν Πατέρα, Υἱόν, * καὶ ἅ‐

γιον Πνεῦμα,  Θεόν.  *  Ἄξιόν  σε  ἐν  πᾶσι  και‐

ροῖς  *  ὑμνεῖσθαι φωναῖς αἰσίαις,  *  Υἱὲ Θεοῦ, 

ζωὴν ὁ διδούς· * διὸ ὁ κόσμος σὲ δοξάζει. 

Καὶ ψάλλεται τὸ προκείμενον τῆς ἡμέρας. 

Τῷ Σαββάτῳ ἑσπέρας.  

Ἦχος πλ. β´. Ψαλμὸς Ϟβ´ (92). 

Ὁ Κύριος ἐβασίλευσεν,  εὐπρέπειαν ἐνεδύσα‐

το. (Ϟβ´ 1) 

Στίχ. α´. Ἐνεδύσατο Κύριος δύναμιν καὶ περι‐

εζώσατο. (Ϟβ´ 1) 

Στίχ. β´. Καὶ γὰρ ἐστερέωσε τὴν οἰκουμένην, 

ἥτις οὐ σαλευθήσεται. (Ϟβ´ 1) 

* * * 

Εἶτα ἡ συνήθης Ἐκτενής, τό, Καταξίωσον, τὰ 

Πληρωτικά, ἡ κεφαλοκλισία κ.λπ. 

* * * 

Εἰς τὸν Στίχον. Ἀπόστιχα Στιχηρά. 

Τὸ Ἀναστάσιμον. Ἦχος βαρύς. 

Ἀνέστης  ἐκ  τοῦ  τάφου,  Σωτὴρ  τοῦ  κόσμου, 

καὶ συνήγειρας τοὺς ἀνθρώπους, σὺν τῇ σαρ‐

κί σου· Κύριε δόξα σοι. 

Τὰ κατ᾿ Ἀλφάβητον. 

Ἰωάννου τοῦ Δαμασκηνοῦ. 

Στίχ. Ὁ Κύριος ἐβασίλευσεν, εὐπρέπειαν ἐνε‐

δύσατο, ἐνεδύσατο Κύριος δύναμιν καὶ περιε‐

ζώσατο. (Ψαλμ. Ϟβ´ 1). 

Τὸν  ἀναστάντα  ἐκ  νεκρῶν,  καὶ  φωτίσαντα 

πάντα,  δεῦτε προσκυνήσωμεν·  ἐκ  τῆς  τοῦ ᾅ‐

δου  γὰρ  τυραννίδος,  ἡμᾶς  ἠλευθέρωσε,  διὰ 

τῆς  αὑτοῦ  τριημέρου  ἐγέρσεως,  ζωὴν  ἡμῖν 

δωρησάμενος, καὶ τὸ μέγα ἔλεος. 

Στίχ. Καὶ γὰρ ἐστερέωσε τὴν οἰκουμένην, ἥτις 

οὐ σαλευθήσεται. (Ψαλμ. Ϟβ´ 1) 

Ὑπὸ  τὸν ᾅδην  κατελθὼν Χριστέ,  θάνατον ἐ‐

σκύλευσας, καὶ τριήμερος ἀναστάς, ἡμᾶς συ‐

νανέστησας,  δοξάζοντας  τὴν  σήν,  παντοδύ‐

ναμον ἔγερσιν, Κύριε φιλάνθρωπε. 

Στίχ. Τῷ οἴκῳ σου πρέπει ἁγίασμα, Κύριε, εἰς 

μακρότητα ἡμερῶν. (Ψαλμ. Ϟβ´ 5). 

Φοβερὸς ὤφθης Κύριε, ἐν τάφῳ κείμενος ὡς ὁ 

ὑπνῶν·  ἀναστὰς  δὲ  τριήμερος  ὡς  δυνατός, 

τὸν Ἀδὰμ συνανέστησας κραυγάζοντα· Δόξα 

τῇ ἀναστάσει σου, μόνε Φιλάνθρωπε. 

Δόξα. Τοῦ Ἀποστόλου. Ἦχος πλ. α´. 

Πιστῶς πανηγυρίζομεν, τὴν πάνσεπτον ἡμέ‐

ραν τῆς σῆς μνήμης, σὲ ἀνυμνοῦντες Ἰάκωβε 

ἔνδοξε,  οὐχ  ὡς  Ἀλφαίου  υἱόν,  ἀλλ᾿  ὡς  τοῦ 

Χριστοῦ  Ἀπόστολον,  καὶ  κήρυκα  τῆς  αὐτοῦ 

ἀῤῥήτου  σαρκώσεως.  Ὅθεν  τῷ  δεσποτικῷ 

θρόνῳ,  σὺν  Ἀσωμάτοις  ἀεὶ  παριστάμενος, 

καὶ  Ἀποστόλων  καὶ Μαρτύρων  χοροῖς,  ἐκτε‐

νῶς  ἱκέτευε,  τοῦ σωθῆναι ἡμᾶς,  τὸν Σωτῆρα 

καὶ Θεὸν ἡμῶν. 

Καὶ νῦν. Θεοτοκίον. Ὁμόηχον. 

Ναὸς καὶ πύλη ὑπάρχεις, παλάτιον καὶ θρό‐

νος τοῦ Βασιλέως, Παρθένε πάνσεμνε· δι᾿ ἧς 

ὁ  λυτρωτής  μου  Χριστὸς  ὁ  Κύριος,  τοῖς  ἐν 

σκότει  καθεύδουσιν  ἐπέφανεν, Ἥλιος  ὑπάρ‐

χων δικαιοσύνης, φωτίσαι θέλων οὓς ἔπλασε 

κατ᾿ εἰκόνα  ἰδίαν χειρὶ τῇ ἑαυτοῦ. Διὸ Πανύ‐

μνητε,  ὡς  μητρικὴν  παῤῥησίαν  πρὸς  αὐτὸν 

κεκτημένη,  ἀδιαλείπτως  πρέσβευε,  σωθῆναι 

τὰς ψυχὰς ἡμῶν. 

* * * 

Νῦν ἀπολύεις, Τρισάγιον καὶ τὰ Ἀπολυτίκια. 

Ἀπολυτίκιον Ἀναστάσιμον. Ἧχος βαρύς. 

Κατέλυσας τῷ Σταυρῷ σου τὸν θάνατον· ἠνέ‐

ῳξας  τῷ  λῃστῇ  τὸν Παράδεισον·  τῶν Μυρο‐

φόρων  τὸν  θρῆνον  μετέβαλες,  καὶ  τοῖς  σοῖς 

Ἀποστόλοις κηρύττειν ἐπέταξας, ὅτι ἀνέστης 

Χριστὲ ὁ Θεός, παρέχων τῷ κόσμῳ τὸ μέγα ἔ‐

λεος. 

Δόξα. Τοῦ Ἀποστόλου. Ἦχος γ´. 

Ἀπόστολε Ἅγιε Ἰάκωβε, πρέσβευε τῷ ἐλεήμο‐

νι  Θεῷ,  ἵνα  πταισμάτων  ἄφεσιν,  παράσχῃ 

ταῖς ψυχὰς ἡμῶν. 

Καὶ νῦν. Θεοτοκίον. Ὁμόηχον. 

Σὲ  τὴν  μεσιτεύσασαν  τὴν  σωτηρίαν  τοῦ  γέ‐

νους  ἡμῶν,  ἀνυμνοῦμεν  Θεοτόκε  Παρθένε· 

ἐν  τῇ  σαρκὶ  γὰρ  τῇ  ἐκ  σοῦ προσληφθείσῃ,  ὁ 

Υἱός σου καὶ Θεὸς ἡμῶν, τὸ διὰ σταυροῦ κα‐

ταδεξάμενος  πάθος,  ἐλυτρώσατο  ἡμᾶς,  ἐκ 

φθορᾶς ὡς φιλάνθρωπος. 

Καὶ Ἀπόλυσις. 

* * * * * 

ΕΙΣ ΤΟΝ ΟΡΘΡΟΝ 

Μετὰ τὸν Ἑξάψαλμον,  

Συναπτὴ μεγάλη, μεθ᾿ ἣν ἐκφώνησις·  

Ὅτι πρέπει σοι πᾶσα δόξα... 

Ἦχος βαρύς. 

Θεὸς  Κύριος,  καὶ  ἐπέφανεν  ἡμῖν·  εὐλογημέ‐

νος ὁ ἐρχόμενος ἐν ὀνόματι Κυρίου. 

Στίχ.  α´.  Ἐξομολογεῖσθε  τῷ  Κυρίῳ,  ὅτι  ἀγα‐

θός, ὅτι εἰς τὸν αἰῶνα τὸ ἔλεος αὐτοῦ. 

Θεὸς Κύριος, καὶ ἐπέφανεν ἡμῖν... 

Στίχ.  β´.  Πάντα  τὰ  ἔθνη  ἐκύκλωσάν  με,  καὶ 

τῷ ὀνόματι Κυρίου ἠμυνάμην αὐτούς. 

Θεὸς Κύριος, καὶ ἐπέφανεν ἡμῖν... 

Στίχ. γ´. Παρὰ Κυρίου ἐγένετο αὕτη, καί ἐστι 

θαυμαστὴ ἐν ὀφθαλμοῖς ἡμῶν. 

Θεὸς Κύριος, καὶ ἐπέφανεν ἡμῖν... 

ΑΠΟΛΥΤΙΚΙΑ 

Ἀπολυτίκιον Ἀναστάσιμον. Ἧχος βαρύς. 

Κατέλυσας τῷ Σταυρῷ σου τὸν θάνατον· ἠνέ‐

ῳξας  τῷ  λῃστῇ  τὸν Παράδεισον·  τῶν Μυρο‐

φόρων  τὸν  θρῆνον  μετέβαλες,  καὶ  τοῖς  σοῖς 

Ἀποστόλοις κηρύττειν ἐπέταξας, ὅτι ἀνέστης 

Χριστὲ ὁ Θεός, παρέχων τῷ κόσμῳ τὸ μέγα ἔ‐

λεος. 

Δόξα. Τοῦ Ἀποστόλου. Ἦχος γ´. 

Ἀπόστολε Ἅγιε Ἰάκωβε, πρέσβευε τῷ ἐλεήμο‐

νι  Θεῷ,  ἵνα  πταισμάτων  ἄφεσιν,  παράσχῃ 

ταῖς ψυχὰς ἡμῶν. 

Καὶ νῦν. Θεοτοκίον. Ὁμόηχον. 

Σὲ  τὴν  μεσιτεύσασαν  τὴν  σωτηρίαν  τοῦ  γέ‐

νους  ἡμῶν,  ἀνυμνοῦμεν  Θεοτόκε  Παρθένε· 

ἐν  τῇ  σαρκὶ  γὰρ  τῇ  ἐκ  σοῦ προσληφθείσῃ,  ὁ 

Υἱός σου καὶ Θεὸς ἡμῶν, τὸ διὰ σταυροῦ κα‐

ταδεξάμενος  πάθος,  ἐλυτρώσατο  ἡμᾶς,  ἐκ 

φθορᾶς ὡς φιλάνθρωπος. 

Συναπτὴ μικρά, μεθ᾿ ἣν ἐκφώνησις·  

Ὅτι σὸν τὸ κράτος... 

* * * 

ΚΑΘΙΣΜΑΤΑ 

[Τὸ Ψαλτήριον καὶ ὁ Ἄμωμος] 

Μετὰ τὴν α´ Στιχολογίαν, Κάθισμα. 

Ἀναστάσιμον. Ἦχος βαρύς. 

Ἡ ζωὴ ἐν τῷ τάφῳ ἀνέκειτο, καὶ σφραγὶς ἐν 

τῷ  λίθῳ  ἐπέκειτο·  ὡς  βασιλέα  ὑπνοῦντα, 

στρατιῶται  ἐφύλαττον Χριστόν,  καὶ Ἄγγελοι 

ἐδόξαζον, ὡς Θεὸν ἀθάνατον· γυναῖκες δὲ ἐ‐

κραύγαζον· Ἀνέστη ὁ Κύριος, παρέχων τῷ κό‐

σμῳ τὸ μέγα ἔλεος. 

Δόξα. 

Τῇ τριημέρῳ ταφῇ σου σκυλεύσας τὸν θάνα‐

τον, καὶ φθαρέντα τὸν ἄνθρωπον, τῇ ζωηφό‐

ρῳ ἐγέρσει σου, ἀναστήσας Χριστὲ ὁ Θεός, ὡς 

φιλάνθρωπος· δόξα σοι. 

Καὶ νῦν. Θεοτοκίον. 

Ὡς τῆς ἡμῶν ἀναστάσεως θησαύρισμα, τοὺς 

ἐπὶ  σοὶ  πεποιθότας  Πανύμνητε,  ἐκ  λάκκου 

καὶ βυθοῦ πταισμάτων ἀνάγαγε· σὺ γὰρ τοὺς 

ὑπευθύνους τῇ ἁμαρτίᾳ, ἔσωσας τεκοῦσα τὴν 

σωτηρίαν, ἡ πρὸ τόκου παρθένος, καὶ ἐν τόκῳ 

παρθένος, καὶ μετὰ τόκον πάλιν οὖσα παρθέ‐

νος. 

Μετὰ τὴν β´ Στιχολογίαν, Κάθισμα. 

Ἦχος βαρύς. 

Ἐσφραγισμένου  τοῦ μνήματος,  ἡ  ζωὴ  ἐκ  τά‐

φου ἀνέτειλας Χριστὲ ὁ Θεός· καὶ τῶν θυρῶν 

κεκλεισμένων,  τοῖς  Μαθηταῖς  ἐπέστης,  ἡ 

πάντων ἀνάστασις· Πνεῦμα εὐθὲς δι᾿ αὐτῶν 

ἐγκαινίζων ἡμῖν, κατὰ τὸ μέγα σου ἔλεος. 

Δόξα. 

Ἐπὶ τὸ μνῆμα ἔδραμον γυναῖκες, μετὰ δακρύ‐

ων  μύρα  φέρουσαι,  καὶ  στρατιωτῶν  φυλασ‐

σόντων  σε,  τὸν  τῶν  ὅλων  Βασιλέα,  ἔλεγον 

πρὸς  ἑαυτάς· Τίς ἀποκυλίσει ἡμῖν  τὸν λίθον; 

καὶ  φωνῆς  Ἀσωμάτων  ἤκουον  λεγούσης.  Ἀ‐

νέστη  ὁ  μεγάλης  βουλῆς  Ἄγγελος,  πατήσας 

τὸν θάνατον. Παντοδύναμε Κύριε, δόξα σοι. 

Καὶ νῦν. Θεοτοκίον. 

Χαῖρε  Κεχαριτωμένη  Θεοτόκε  Παρθένε,  λι‐

μὴν  καὶ  προστασία  τοῦ  γένους  τῶν  ἀνθρώ‐

πων·  ἐκ  σοῦ  γὰρ  ἐσαρκώθη  ὁ  Λυτρωτὴς  τοῦ 

κόσμου· μόνη γὰρ ὑπάρχεις Μήτηρ καὶ Παρ‐

θένος·  ἀεὶ  εὐλογημένη,  καὶ  δεδοξασμένη, 

πρέσβευε  Χριστῷ  τῷ  Θεῷ,  εἰρήνην  δωρήσα‐

σθαι, πάσῃ τῇ οἰκουμένῃ. 

* * * 

ΑΝΑΣΤΑΣΙΜΑ ΕΥΛΟΓΗΤΑΡΙΑ 

[Μετὰ τὸν Ἄμωμον, τὰ Εὐλογητάρια] 

Ἦχος πλ. α´. 

Εὐλογητὸς εἶ, Κύριε·  

δίδαξόν με τὰ δικαιώματά σου. 

Τῶν ἀγγέλων ὁ δῆμος * κατεπλάγη ὁρῶν σε * 

ἐν νεκροῖς λογισθέντα, * τοῦ θανάτου δέ, Σῶ‐

τερ, * τὴν ἰσχὺν καθελόντα * καὶ σὺν ἑαυτῷ * 

τὸν Ἀδὰμ ἐγείραντα * καὶ ἐξ ᾅδου * πάντας ἐ‐

λευθερώσαντα. 

Εὐλογητὸς εἶ, Κύριε·  

δίδαξόν με τὰ δικαιώματά σου. 

Τί τὰ μύρα * συμπαθῶς τοῖς δάκρυσιν, * ὦ μα‐

θήτριαι, κιρνᾶτε; * ὁ ἀστράπτων * ἐν τῷ τάφῳ 

ἄγγελος * προσεφθέγγετο ταῖς μυροφόροις· * 

Ἴδετε ὑμεῖς  *  τὸν  τάφον καὶ  ἥσθητε·  *  ὁ Σω‐

τὴρ γὰρ * ἐξανέστη τοῦ μνήματος. 

Εὐλογητὸς εἶ, Κύριε·  

δίδαξόν με τὰ δικαιώματά σου. 

Λίαν  πρωῒ  *  μυροφόροι  ἔδραμον  *  πρὸς  τὸ 

μνῆμά  σου  θρηνολογοῦσαι·  *  ἀλλ᾿  ἐπέστη  * 

πρὸς  αὐτὰς  ὁ  ἄγγελος  καὶ  εἶπε·  *  Θρήνου  ὁ 

καιρὸς * πέπαυται· μὴ κλαίετε· * τὴν ἀνάστα‐

σιν δὲ * ἀποστόλοις εἴπατε. 

Εὐλογητὸς εἶ, Κύριε·  

δίδαξόν με τὰ δικαιώματά σου. 

Μυροφόροι γυναῖκες * μετὰ μύρων ἐλθοῦσαι 

* πρὸς τὸ μνῆμά σου, Σῶτερ, * ἐνηχοῦντο ἀγ‐

γέλου  *  πρὸς  αὐτὰς  φθεγγομένου·  *  Τί  μετὰ 

νεκρῶν * τὸν ζῶντα λογίζεσθε; * ὡς Θεὸς γὰρ 

* ἐξανέστη τοῦ μνήματος. 

Δόξα Πατρὶ καὶ Υἱῷ  

καὶ ἁγίῳ Πνεύματι. 

Προσκυνοῦμεν Πατέρα * καὶ τὸν τούτου Υἱόν 

τε * καὶ τὸ ἅγιον Πνεῦμα, * τὴν ἁγίαν Τριάδα 

*  ἐν μιᾷ τῇ οὐσίᾳ,  *  σὺν τοῖς Σεραφὶμ  *  κρά‐

ζοντες τὸ Ἅγιος, * ἅγιος, ἅγιος εἶ, Κύριε. 

Καὶ νῦν καὶ ἀεὶ καὶ εἰς τοὺς  

αἰῶνας τῶν αἰώνων. Ἀμήν. 

Ζωοδότην  τεκοῦσα,  *  ἐλυτρώσω,  Παρθένε,  * 

τὸν Ἀδὰμ ἁμαρτίας·  *  χαρμονὴν  δὲ  τῇ  Εὔᾳ  * 

ἀντὶ λύπης παρέσχες· * ῥεύσαντα ζωῆς, * ἴθυ‐

νε πρὸς ταύτην δὲ * ὁ ἐκ σοῦ σαρκωθεὶς * Θε‐

ὸς καὶ ἄνθρωπος. 

Ἀλληλούϊα, ἀλληλούϊα, ἀλληλούϊα·  δόξα σοι 

ὁ Θεός. (ἐκ γ´) 

Συναπτὴ μικρά, μεθ᾿ ἣν ἐκφώνησις·  

Ὅτι ηὐλόγηταί σου τὸ ὄνομα... 

* * * 

ΥΠΑΚΟΗ, ΑΝΑΒΑΘΜΟΙ, ΠΡΟΚΕΙΜΕΝΟΝ 

Ἡ Ὑπακοή. Ἦχος βαρύς. 

Ὁ  ἡμετέραν  μορφὴν  ἀναλαβών,  καὶ  ὑπομεί‐

νας  Σταυρὸν  σωματικῶς,  σῶσόν  με  τῇ  ἀνα‐

στάσει σου, Χριστὲ ὁ Θεός, ὡς φιλάνθρωπος. 

Οἱ Ἀναβαθμοί. Ἦχος βαρύς. 

Ἀντίφωνον Α´. 

Τὴν  αἰχμαλωσίαν  Σιών,  ἐκ  πλάνης  ἐπιστρέ‐

ψας, κἀμὲ Σωτὴρ ζώωσον, ἐξαίρων δουλοπα‐

θείας. 

Ἐν τῷ νότῳ ὁ σπείρων θλίψεις, νηστείας μετὰ 

δακρύων, οὗτος χαρᾶς δρέψεται, δράγματα ἀ‐

ειζωοτροφίας. 

Δόξα. Καὶ νῦν. 

Ἁγίῳ  Πνεύματι,  πηγὴ  τῶν  θείων  θησαυρι‐

σμάτων,  ἐξ  οὗ  σοφία,  σύνεσις,  φόβος·  αὐτῷ 

αἴνεσις, δόξα, τιμή, καὶ κράτος. 

Ἀντίφωνον Β´. 

Ἐὰν μὴ Κύριος οἰκοδομήσῃ οἶκον τὸν τῆς ψυ‐

χῆς,  μάτην  κοπιῶμεν·  πλὴν  γὰρ  αὐτοῦ,  οὐ 

πρᾶξις, οὐ λόγος τελεῖται. 

Τοῦ καρποῦ τῆς γαστρός, οἱ Ἅγιοι πνευματο‐

κινήτως, ἀναβλαστοῦσι, πατρῷα δόγματα υἱ‐

οθεσίας. 

Δόξα. Καὶ νῦν. 

Ἁγίῳ  Πνεύματι,  τὰ  σύμπαντα  τὸ  εἶναι  ἔχει· 

πρὸ  πάντων  γὰρ  Θεός,  τῶν  ὅλων  κυριότης, 

φῶς ἀπρόσιτον, ζωὴ τῶν πάντων. 

Ἀντίφωνον Γ´. 

Οἱ φοβούμενοι τὸν Κύριον, ὁδοὺς ζωῆς εὑρόν‐

τες, νῦν καὶ ἀεὶ μακαριοῦνται, δόξῃ ἀκηράτῳ. 

Κύκλῳ  τῆς  τραπέζης  σου,  ὡς  στελέχη  βλέ‐

πων τὰ ἔκγονά σου, χαῖρε εὐφραίνου, προσά‐

γων ταῦτα, τῷ Χριστῷ ποιμενάρχα. 

Δόξα. Καὶ νῦν. 

Ἁγίῳ Πνεύματι, βυθὸς χαρισμάτων, πλοῦτος 

δόξης,  κριμάτων  βάθος  μέγα·  ὁμόδοξον Πα‐

τρὶ καὶ Υἱῷ, λατρευτὸν γάρ. 

Προκείμενον. Ψαλμὸς θ´ (9). 

Ἀνάστηθι, Κύριε ὁ Θεός μου, ὑψωθήτω ἡ χείρ 

σου, μὴ ἐπιλάθῃ τῶν πενήτων σου εἰς τέλος. 

(δίς) 

Στίχ.  Ἐξομολογήσομαί  σοι,  Κύριε,  ἐν  ὅλῃ 

καρδίᾳ μου,  διηγήσομαι πάντα τὰ θαυμάσιά 

σου. 

Ἀνάστηθι, Κύριε ὁ Θεός μου... 

* * * 

ΤΑΞΙΣ ΕΩΘΙΝΟΥ ΕΥΑΓΓΕΛΙΟΥ 

Ὁ διάκονος· Τοῦ Κυρίου δεηθῶμεν. 

Κύριε, ἐλέησον. 

Ὁ ἱερεύς· Ὅτι ἅγιος εἶ, ὁ Θεὸς ἡμῶν, ... 

Ἀμήν. Πᾶσα πνοὴ αἰνεσάτω τὸν Κύριον. 

Πᾶσα πνοὴ αἰνεσάτω τὸν Κύριον. 

Στίχ. Αἰνεῖτε  τὸν Θεὸν  ἐν  τοῖς  ἁγίοις  αὐτοῦ· 

αἰνεῖτε  αὐτὸν  ἐν  στερεώματι  τῆς  δυνάμεως 

αὐτοῦ. 

Αἰνεσάτω πνοὴ… πᾶσα τὸν Κύριον. 

Ὁ  διάκονος·  Καὶ  ὑπὲρ  τοῦ  καταξιωθῆναι  ἡ‐

μᾶς  τῆς  ἀκροάσεως  τοῦ  ἁγίου  Εὐαγγελίου 

Κύριον τὸν Θεὸν ἡμῶν ἱκετεύσωμεν. 

Κύριε, ἐλέησον. (γ´) 

Ὁ διάκονος· Σοφία· ὀρθοί· ἀκούσωμεν τοῦ ἁ‐

γίου Εὐαγγελίου. 

Ὁ ἱερεύς· Εἰρήνη πᾶσι. 

Καὶ τῷ Πνεύματί σου. 

Ὁ ἱερεύς· Ἐκ τοῦ κατὰ Λουκᾶν ἁγίου Εὐαγγε‐

λίου τὸ ἀνάγνωσμα. 

Ὁ διάκονος· Πρόσχωμεν. 

Δόξα σοι, Κύριε, δόξα σοι. 

Ὁ ἱερεὺς ἀναγινώσκει  

τὸ ἐνδιάτακτον ἑωθινὸν Εὐαγγέλιον. 

Ἑωθινὸν Ε´  

Ἐκ τοῦ κατὰ Λουκᾶν (κδ´ 12‐35). 

Τῷ καιρῷ ἐκείνῳ, ὁ Πέτρος ἀναστὰς ἔδραμεν 

ἐπὶ τὸ μνημεῖον, καὶ παρακύψας βλέπει τὰ ὀ‐

θόνια κείμενα μόνα, καὶ ἀπῆλθε πρὸς ἑαυτὸν 

θαυμάζων τὸ γεγονός. Καὶ ἰδοὺ δύο ἐξ αὐτῶν 

ἦσαν πορευόμενοι  ἐν αὐτῇ  τῇ  ἡμέρᾳ  εἰς  κώ‐

μην  ἀπέχουσαν  σταδίους  ἑξήκοντα  ἀπὸ  Ἱε‐

ρουσαλήμ, ᾗ ὄνομα Ἐμμαούς. Καὶ αὐτοὶ ὡμί‐

λουν  πρὸς  ἀλλήλους  περὶ  πάντων  τῶν  συμ‐

βεβηκότων  τούτων.  Καὶ  ἐγένετο  ἐν  τῷ  ὁμι‐

λεῖν αὐτοὺς καὶ συζητεῖν καὶ αὐτὸς ὁ Ἰησοῦς 

ἐγγίσας συνεπορεύετο αὐτοῖς· οἱ δὲ ὀφθαλμοὶ 

αὐτῶν  ἐκρατοῦντο  τοῦ  μὴ  ἐπιγνῶναι  αὐτόν. 

Εἶπε δὲ πρὸς αὐτούς· Τίνες οἱ λόγοι οὗτοι οὓς 

ἀντιβάλλετε  πρὸς  ἀλλήλους  περιπατοῦντες, 

καί ἐστε σκυθρωποί; Ἀποκριθεὶς δὲ ὁ εἷς, ᾧ ὄ‐

νομα  Κλεόπας,  εἶπε  πρὸς  αὐτόν·  Σὺ  μόνος 

παροικεῖς  ἐν  Ἱερουσαλὴμ  καὶ  οὐκ  ἔγνως  τὰ 

γενόμενα  ἐν  αὐτῇ  ἐν  ταῖς  ἡμέραις  ταύταις; 

Καὶ εἶπεν αὐτοῖς· Ποῖα; Οἱ δὲ εἶπον αὐτῷ· Τὰ 

περὶ  Ἰησοῦ τοῦ Ναζωραίου, ὃς  ἐγένετο ἀνὴρ 

προφήτης δυνατὸς ἐν ἔργῳ καὶ λόγῳ ἐναντί‐

ον  τοῦ Θεοῦ,  καὶ  παντὸς  τοῦ  λαοῦ,  ὅπως  τε 

παρέδωκαν αὐτὸν οἱ ἀρχιερεῖς  καὶ οἱ ἄρχον‐

τες ἡμῶν εἰς κρῖμα θανάτου καὶ ἐσταύρωσαν 

αὐτόν·  ἡμεῖς  δὲ  ἠλπίζομεν  ὅτι  αὐτός  ἐστιν  ὁ 

μέλλων λυτροῦσθαι τὸν Ἰσραήλ· ἀλλά γε σὺν 

πᾶσι  τούτοις  τρίτην ταύτην ἡμέραν ἄγει σή‐

μερον,  ἀφ᾿  οὗ  ταῦτα  ἐγένετο.  Ἀλλὰ  καὶ  γυ‐

ναῖκές  τινες  ἐξ ἡμῶν ἐξέστησαν ἡμᾶς,  γενό‐

μεναι ὄρθριαι ἐπὶ τὸ μνημεῖον, καὶ μὴ εὑροῦ‐

σαι  τὸ  σῶμα  αὐτοῦ  ἦλθον,  λέγουσαι  καὶ  ὀ‐

πτασίαν ἀγγέλων ἑωρακέναι, οἳ λέγουσιν αὐ‐

τὸν ζῆν. Καὶ ἀπῆλθόν τινες τῶν σὺν ἡμῖν ἐπὶ 

τὸ  μνημεῖον,  καὶ  εὗρον  οὕτω,  καθὼς  καὶ  αἱ 

γυναῖκες  εἶπον,  αὐτὸν  δὲ  οὐκ  εἶδον.  Καὶ  αὐ‐

τὸς εἶπε πρὸς αὐτούς· Ὦ ἀνόητοι καὶ βραδεῖς 

τῇ καρδίᾳ τοῦ πιστεύειν ἐπὶ πᾶσιν οἷς ἐλάλη‐

σαν οἱ προφῆται! Οὐχὶ ταῦτα ἔδει παθεῖν τὸν 

Χριστὸν  καὶ  εἰσελθεῖν  εἰς  τὴν  δόξαν  αὐτοῦ; 

Καὶ  ἀρξάμενος  ἀπὸ Μωϋσέως  καὶ  ἀπὸ  πάν‐

των  τῶν  προφητῶν,  διηρμήνευεν  αὐτοῖς  ἐν 

πάσαις ταῖς γραφαῖς τὰ περὶ ἑαυτοῦ. Καὶ ἤγ‐

γισαν εἰς τὴν κώμην, οὗ ἐπορεύοντο, καὶ αὐ‐

τὸς  προσεποιεῖτο  πορρωτέρω  πορεύεσθαι. 

Καὶ  παρεβιάσαντο  αὐτὸν  λέγοντες·  Μεῖνον 

μεθ᾿ ἡμῶν, ὅτι πρὸς ἑσπέραν ἐστὶ καὶ κέκλι‐

κεν ἡ ἡμέρα. Καὶ εἰσῆλθε τοῦ μεῖναι σὺν αὐ‐

τοῖς. Καὶ  ἐγένετο  ἐν  τῷ κατακλιθῆναι αὐτὸν 

μετ᾿ αὐτῶν, λαβὼν τὸν ἄρτον,  εὐλόγησε, καὶ 

κλάσας ἐπεδίδου αὐτοῖς. Αὐτῶν δὲ διηνοίχθη‐

σαν  οἱ ὀφθαλμοί,  καὶ  ἐπέγνωσαν αὐτόν·  καὶ 

αὐτὸς ἄφαντος ἐγένετο ἀπ᾿ αὐτῶν. Καὶ εἶπον 

πρὸς ἀλλήλους· Οὐχὶ ἡ καρδία ἡμῶν καιομέ‐

νη ἦν ἐν ἡμῖν, ὡς  ἐλάλει ἡμῖν  ἐν  τῇ ὁδῷ καὶ 

ὡς διήνοιγεν ἡμῖν τὰς γραφάς; Καὶ ἀναστάν‐

τες αὐτῇ τῇ ὥρᾳ ὑπέστρεψαν εἰς Ἱερουσαλήμ, 

καὶ  εὗρον συνηθροισμένους  τοὺς  ἕνδεκα  καὶ 

τοὺς σὺν αὐτοῖς, λέγοντας· Ὅτι ἠγέρθη ὁ Κύ‐

ριος  ὄντως  καὶ ὤφθη Σίμωνι.  Καὶ  αὐτοὶ  ἐξη‐

γοῦντο τὰ ἐν τῇ ὁδῷ καὶ ὡς  ἐγνώσθη αὐτοῖς 

ἐν τῇ κλάσει τοῦ ἄρτου. 

Δόξα σοι, Κύριε, δόξα σοι. 

Ὁ Προεστὼς ἢ ὁ Ἀναγνώστης· 

Ἀνάστασιν Χριστοῦ θεασάμενοι, * προσκυνή‐

σωμεν  ἅγιον  Κύριον  Ἰησοῦν,  *  τὸν  μόνον ἀ‐

ναμάρτητον. * Τὸν σταυρόν σου, Χριστέ, προ‐

σκυνοῦμεν  *  καὶ  τὴν ἁγίαν σου ἀνάστασιν  * 

ὑμνοῦμεν καὶ δοξάζομεν· * σὺ γὰρ εἶ Θεὸς ἡ‐

μῶν, * ἐκτός σου ἄλλον οὐκ οἴδαμεν, * τὸ ὄνο‐

μά σου ὀνομάζομεν. * Δεῦτε πάντες οἱ πιστοὶ 

προσκυνήσωμεν  *  τὴν  τοῦ  Χριστοῦ  ἁγίαν  ἀ‐

νάστασιν· *  ἰδοὺ γὰρ ἦλθε διὰ τοῦ Σταυροῦ * 

χαρὰ  ἐν  ὅλῳ  τῷ  κόσμῳ.  *  Διὰ  παντὸς  εὐλο‐

γοῦντες τὸν Κύριον, * ὑμνοῦμεν τὴν ἀνάστα‐

σιν αὐτοῦ. * Σταυρὸν γὰρ ὑπομείνας δι᾿ ἡμᾶς, 

* θανάτῳ θάνατον ὤλεσεν. 

Οἱ χοροὶ ψάλλουν ἀντιφωνικῶς κατὰ στίχον 

τὸν  ν´  ψαλμόν,  προτάσσοντες  (ἐν  Κυριακῇ) 

τὴν προφώνησιν Ἐλεῆμον. 

Ἦχος β´. 

Ἐλέησόν με, ὁ Θεός, κατὰ τὸ μέγα ἔλεός σου 

καὶ κατὰ τὸ πλῆθος τῶν οἰκτιρμῶν σου ἐξά‐

λειψον τὸ ἀνόμημά μου. 

Ἐπὶ πλεῖον πλῦνόν με ἀπὸ  τῆς ἀνομίας μου 

καὶ ἀπὸ τῆς ἁμαρτίας μου καθάρισόν με. 

Ὅτι τὴν ἀνομίαν μου ἐγὼ γινώσκω, καὶ ἡ ἁ‐

μαρτία μου ἐνώπιόν μού ἐστι διὰ παντός. 

Σοὶ  μόνῳ  ἥμαρτον  καὶ  τὸ  πονηρὸν  ἐνώπιόν 

σου ἐποίησα,  ὅπως ἂν δικαιωθῇς ἐν  τοῖς λό‐

γοις σου καὶ νικήσῃς ἐν τῷ κρίνεσθαί σε. 

Ἰδοὺ γὰρ ἐν ἀνομίαις συνελήφθην, καὶ ἐν ἁ‐

μαρτίαις ἐκίσσησέ με ἡ μήτηρ μου. 

Ἰδοὺ γὰρ ἀλήθειαν ἠγάπησας,  τὰ ἄδηλα καὶ 

τὰ κρύφια τῆς σοφίας σου ἐδήλωσάς μοι. 

Ῥαντιεῖς  με  ὑσσώπῳ,  καὶ  καθαρισθήσομαι· 

πλυνεῖς με, καὶ ὑπὲρ χιόνα λευκανθήσομαι. 

Ἀκουτιεῖς μοι ἀγαλλίασιν καὶ εὐφροσύνην· ἀ‐

γαλλιάσονται ὀστέα τεταπεινωμένα. 

Ἀπόστρεψον  τὸ  πρόσωπόν  σου  ἀπὸ  τῶν  ἁ‐

μαρτιῶν μου καὶ πάσας τὰς ἀνομίας μου ἐξά‐

λειψον. 

Καρδίαν καθαρὰν κτίσον ἐν ἐμοί, ὁ Θεός, καὶ 

πνεῦμα  εὐθὲς  ἐγκαίνισον  ἐν  τοῖς  ἐγκάτοις 

μου. 

Μὴ  ἀπορρίψῃς  με  ἀπὸ  τοῦ  προσώπου  σου, 

καὶ  τὸ  Πνεῦμά  σου  τὸ  ἅγιον  μὴ  ἀντανέλῃς 

ἀπ᾿ ἐμοῦ. 

Ἀπόδος  μοι  τὴν  ἀγαλλίασιν  τοῦ  σωτηρίου 

σου, καὶ πνεύματι ἡγεμονικῷ στήριξόν με. 

Διδάξω  ἀνόμους  τὰς  ὁδούς  σου,  καὶ  ἀσεβεῖς 

ἐπὶ σὲ ἐπιστρέψουσι. 

Ῥῦσαί με ἐξ αἱμάτων, ὁ Θεός, ὁ Θεὸς τῆς σω‐

τηρίας μου· ἀγαλλιάσεται ἡ γλῶσσά μου τὴν 

δικαιοσύνην σου. 

Κύριε,  τὰ  χείλη  μου  ἀνοίξεις,  καὶ  τὸ  στόμα 

μου ἀναγγελεῖ τὴν αἴνεσίν σου. 

Ὅτι,  εἰ ἠθέλησας θυσίαν,  ἔδωκα ἄν· ὁλοκαυ‐

τώματα οὐκ εὐδοκήσεις. 

Θυσία τῷ Θεῷ πνεῦμα συντετριμμένον· καρ‐

δίαν  συντετριμμένην  καὶ  τεταπεινωμένην  ὁ 

Θεὸς οὐκ ἐξουδενώσει. 

Ἀγάθυνον,  Κύριε,  ἐν  τῇ  εὐδοκίᾳ  σου  τὴν  Σι‐

ών, καὶ οἰκοδομηθήτω τὰ τείχη Ἱερουσαλήμ. 

Τότε εὐδοκήσεις θυσίαν δικαιοσύνης, ἀναφο‐

ρὰν καὶ ὁλοκαυτώματα. 

Τότε ἀνοίσουσιν ἐπὶ τὸ θυσιαστήριόν σου μό‐

σχους. 

Ἐν  Κυριακῇ  προστίθεται  εἰς  τὸν  τελευταῖον 

στίχον τὸ ἐφύμνιον· Καὶ ἐλέησόν με, ὁ Θεός. 

Δόξα. 

Ταῖς τῶν Ἀποστόλων * πρεσβείαις, ἐλεῆμον, * 

ἐξάλειψον  τὰ  πλήθη  *  τῶν  ἐμῶν  ἐγκλημά‐

των. 

Καὶ νῦν. 

Ταῖς τῆς Θεοτόκου * πρεσβείαις, ἐλεῆμον, * ἐ‐

ξάλειψον τὰ πλήθη * τῶν ἐμῶν ἐγκλημάτων. 

Καὶ τὸ πεντηκοστάριον. Ἦχος ὁ αὐτός. 

Στίχ. Ἐλέησόν με, ὁ Θεός, κατὰ τὸ μέγα ἔλεός 

σου,  καὶ κατὰ τὸ πλῆθος τῶν οἰκτιρμῶν σου 

ἐξάλειψον τὸ ἀνόμημά μου. 

Ἀναστὰς  ὁ  Ἰησοῦς  ἀπὸ  τοῦ  τάφου,  *  καθὼς 

προεῖπεν, * ἔδωκεν ἡμῖν * τὴν αἰώνιον ζωὴν * 

καὶ μέγα ἔλεος. 

Σῶσον,  ὁ  Θεός,  τὸν  λαόν  Σου...  Κύριε,  ἐλέη‐

σον (ιβ´). Ἐλέει καὶ οἰκτιρμοῖς... Ἀμήν. 

* * * 

ΟΙ ΚΑΝΟΝΕΣ 

Οἱ Κανόνες· ὁ Ἀναστάσιμος  

καὶ ὁ τοῦ Ἀποστόλου. 

ᾨδὴ α´. Ὁ Ἀναστάσιμος εἰς δ´. 

Ἦχος βαρύς. Ὁ εἱρμός. 

Νεύσει σου πρὸς γεώδη, ἀντιτυπίαν μετήχθη, 

ἡ πρὶν εὐδιάχυτος, ὑδάτων φύσις Κύριε· ὅθεν 

ἀβρόχως πεζεύσας, ᾄδει Ἰσραήλ σοι, ᾠδὴν ἐ‐

πινίκιον. 

Τροπάρια. 

Στίχ. Δόξα τῇ ἁγίᾳ ἀναστάσει σου, Κύριε. 

Κέκριται τοῦ θανάτου, ἡ τυραννὶς διὰ ξύλου, 

ἀδίκῳ  θανάτῳ  σου,  κατακριθέντος  Κύριε·  ὅ‐

θεν  ὁ  ἄρχων  τοῦ  σκότους,  σοῦ  μὴ  κατισχύ‐

σας, δικαίως ἐκβέβληται. 

Στίχ. Δόξα τῇ ἁγίᾳ ἀναστάσει σου, Κύριε. 

ᾍδης  σοι  προσπελάσας,  καὶ  τοῖς  ὀδοῦσι  μὴ 

σθένων,  συντρῖψαι  τὸ  σῶμά  σου,  τὰς  σιαγό‐

νας  τέθλασται·  ὅθεν  Σωτὴρ  τὰς  ὀδύνας,  λύ‐

σας τοῦ θανάτου, ἀνέστης τριήμερος. 

Θεοτοκίον. 

Στίχ. Ὑπεραγία Θεοτόκε, σῶσον ἡμᾶς. 

Λέλυνται αἱ ὀδύναι, αἱ τῆς προμήτορος Εὔας· 

ὠδῖνας λαθοῦσα γάρ, ἀπειρογάμως  τέτοκας· 

ὅθεν  σαφῶς Θεοτόκον,  Πάναγνε  εἰδότες,  σὲ 

πάντες δοξάζομεν. 

Καὶ τοῦ Ἀποστόλου, οὗ ἡ ἀκροστιχίς·  

Χριστοῦ Μαθητὴν υἱὸν Ἀλφαίου σέβω.  

Ποίημα Θεοφάνους. 

ᾨδὴ α´. Ἦχος πλ. β´. Ὡς ἐν ἠπείρῳ. 

Στίχ. Ἀπόστολε  τοῦ Χριστοῦ,  πρέσβευε  ὑπὲρ 

ἡμῶν. 

Χεῖρά μοι δίδου θεόπτα καὶ Μαθητά, τοῦ Χρι‐

στοῦ  Ἰάκωβε,  τὴν  σεπτήν σου  ἑορτήν,  εὐφη‐

μεῖν ὁρμήσαντι καὶ φῶς,  τῇ  καρδίᾳ μου ταῖς 

σαῖς, πρεσβείαις ἔλλαμψον. 

Στίχ. Ἀπόστολε  τοῦ Χριστοῦ,  πρέσβευε  ὑπὲρ 

ἡμῶν. 

Ῥείθροις  ἐνθέου σοφίας περικλυσθείς, ποτα‐

μὸς ἐξώρμησας, Παραδείσου τῆς τρυφῆς, καὶ 

τῆς  γῆς  τὸ  πρόσωπον  ῥοαῖς,  εὐσεβείας  ἀλη‐

θῶς, σοφὲ κατήρδευσας. 

Δόξα. 

Ἱερωτάτῃ χορείᾳ τῶν Μαθητῶν, τοῦ Χριστοῦ 

Ἰάκωβε, συνετάγης συμπληρῶν, ἀριθμὸν τῶν 

δώδεκα·  μεθ᾿  ὧν,  τῷ  Δεσπότῃ  παρεστώς,  ἡ‐

μῶν μνημόνευε. 

Καὶ νῦν. Θεοτοκίον. 

Σὲ  Παναγία  Παρθένε  τὸν  οὐρανόν,  ὁ  τανύ‐

σας Κύριος, καὶ τὴν γῆν θεμελιῶν, οὐρανὸν ἐ‐

πίγειον ἐκ σοῦ, προελθὼν μετὰ σαρκός, ἡμῖν 

ἀνέδειξε. 

ᾨδὴ γ´. Ὁ Ἀναστάσιμος. 

Ἦχος βαρύς. Ὁ εἱρμός. 

Ὁ  κατ᾿  ἀρχὰς  τοὺς  οὐρανούς,  παντοδυνάμῳ 

σου  Λόγῳ,  στερεώσας  Κύριε  Σωτήρ,  καὶ  τῷ 

παντουργῷ  καὶ  θείῳ  Πνεύματι,  πᾶσαν  τὴν 

δύναμιν αὐτῶν, ἐν ἀσαλεύτῳ με πέτρᾳ, τῆς ὁ‐

μολογίας σου στερέωσον. 

Τροπάρια. 

Στίχ. Δόξα τῇ ἁγίᾳ ἀναστάσει σου, Κύριε. 

Σὺ ἀνελθὼν ἐπὶ ξύλου, ὑπὲρ ἡμῶν ὀδυνᾶσαι, 

ἑκουσίως  εὔσπλαγχνε  Σωτήρ,  καὶ  φέρεις 

πληγὴν εἰρήνης πρόξενον, καὶ σωτηρίας τοῖς 

πιστοῖς, δι᾿ ἧς τῷ σῷ Ἐλεῆμον, πάντες κατηλ‐

λάγημεν Γεννήτορι. 

Στίχ. Δόξα τῇ ἁγίᾳ ἀναστάσει σου, Κύριε. 

Σύ με  καθῇρας τῆς πληγῆς,  τὸν  τῇ ψυχῇ τε‐

τρωμένον,  δρακοντίῳ  δήγματι  Χριστέ,  καὶ  ἔ‐

δειξας φῶς  ἐν  σκότει πάλαι  μοι,  κατῳκισμέ‐

νῳ καὶ φθορᾷ· διὰ Σταυροῦ γὰρ εἰς ᾅδην, κα‐

ταβεβηκώς με συνανέστησας. 

Θεοτοκίον. 

Στίχ. Ὑπεραγία Θεοτόκε, σῶσον ἡμᾶς. 

Τῆς  ἀπειράνδρου  σου  Μητρός,  ταῖς  ἱκεσίαις 

τῷ  κόσμῳ,  τὴν  εἰρήνην  βράβευσον  Σωτήρ, 

καὶ τῷ βασιλεῖ τὴν νίκην δώρησαι, κατὰ βαρ‐

βάρων δυσμενῶν,  καὶ  τῆς ἀφράστου σου δό‐

ξης, τοὺς δοξολογοῦντάς σε ἀξίωσον. 

Τοῦ Ἀποστόλου. ᾨδὴ γ´. 

Ἦχος πλ. β´. Οὐκ ἔστιν ἅγιος. 

Στίχ. Ἀπόστολε  τοῦ Χριστοῦ,  πρέσβευε  ὑπὲρ 

ἡμῶν. 

Τοῦ  Θείου  Πνεύματος  σαφῶς,  δεδεγμένος 

τὴν  χάριν,  τοῖς  ἐν  σκότει ὡς  ὄρθρος,  ἀνεδεί‐

χθης πρωινός, Ἡλίου τοῦ νοητοῦ, καταγγέλ‐

λων, πᾶσι τὴν ἐμφάνειαν. 

Στίχ. Ἀπόστολε  τοῦ Χριστοῦ,  πρέσβευε  ὑπὲρ 

ἡμῶν. 

Ὁ ποῦς σου ἔστη προφανῶς, ἐν εὐθύτητι μά‐

καρ, περὶ τὸν Βασιλέα, τὸν εὐθύν τε καὶ χρη‐

στόν,  χορεύων  περιχαρῶς,  καὶ  βαδίζων,  τρί‐

βον τὴν οὐράνιον. 

Δόξα. 

Υἱὸν  τὸν  ἄναρχον  Θεοῦ,  τὸν  τὰ  πάντα  ποι‐

οῦντα,  θεϊκῇ  ἐξουσίᾳ,  ἀπλανῆ  μυσταγωγόν, 

τὴν γνῶσιν τὴν ἀληθῆ, σὲ μυοῦντα, ἔσχηκας 

Ἰάκωβε. 

Καὶ νῦν. Θεοτοκίον. 

Μαρία πάντων ἡ  ἐλπίς,  τῶν  εἰς  σὲ πεποιθό‐

των, ἡ τεκοῦσα τὸν Λόγον, σαρκωθέντα δι᾿ ἡ‐

μᾶς,  ποικίλων  με  πειρασμῶν,  καὶ  κινδύνων, 

Πάναγνε διάσωσον. 

Συναπτὴ μικρά, μεθ᾿ ἣν ἐκφώνησις·  

Ὅτι σὺ εἶ ὁ Θεὸς ἡμῶν... 

* * * 

ΜΕΣΩΔΙΑ ΚΑΘΙΣΜΑΤΑ 

Τοῦ Ἀποστόλου, ἐκ τοῦ Μηναίου. 

Ἦχος πλ. δ´. Τὴν Σοφίαν καὶ Λόγον. 

Τὴν σοφίαν τὴν ὄντως παιδαγωγόν, ἐσχηκὼς 

σὲ μυοῦσαν τὰ ὑπὲρ νοῦν, σοφίαν ἐμώρανας, 

τῶν Ἑλλήνων θεόπνευστε, καὶ ἐθνῶν ἐγένου, 

φωστὴρ  καὶ  διδάσκαλος,  εὐσεβείας  λόγοις, 

ῥυθμίζων  τοὺς  ἄφρονας·  ὅθεν  οἱ  ῥυσθέντες, 

διὰ σοῦ τῆς ἀπάτης, ἀξίως ὑμνοῦμέν σε,  καὶ 

πιστῶς  μακαρίζομεν,  Θεηγόρε  Ἰάκωβε.  Πρέ‐

σβευε Χριστῷ τῷ Θεῷ, τῶν πταισμάτων ἄφε‐

σιν  δωρήσασθαι,  τοῖς  ἑορτάζουσι  πόθῳ,  τὴν 

ἁγίαν μνήμην σου. 

Δόξα. Καὶ νῦν. Θεοτοκίον. 

Ὡς πανάμωμος νύμφη τοῦ Ποιητοῦ, ὡς ἀπεί‐

ρανδρος Μήτηρ τοῦ Λυτρωτοῦ, δοχεῖον ὡς ὑ‐

πάρχουσα, τοῦ Παρακλήτου Πανάμωμε, ἀνο‐

μίας  με  ὄντα,  αἰσχρὸν  καταγώγιον,  καὶ  δαι‐

μόνων παίγνιον, ἐν γνώσει γενόμενον, σπεῦ‐

σον  καὶ  τῆς  τούτων,  κακουργίας  με  ῥῦσαι, 

λαμπρὸν οἰκητήριον, δι᾿ ἀρετῆς ἀπαρτίσασα, 

φωτοδόχε ἀκήρατε· δίωξον τὸ νέφος τῶν πα‐

θῶν, καὶ τῆς ἄνω μεθέξεως ἀξίωσον, καὶ φω‐

τὸς ἀνεσπέρου πρεσβείαις σου. 

Συναπτὴ μικρά, μεθ᾿ ἣν ἐκφώνησις·  

Σὺ γὰρ εἶ ὁ βασιλεὺς τῆς εἰρήνης... 

* * * 

ΚΟΝΤΑΚΙΟΝ, ΟΙΚΟΣ, ΣΥΝΑΞΑΡΙΟΝ 

Κοντάκιον καὶ Οἶκος τὰ Ἀναστάσιμα. 

Κοντάκιον. Ἦχος βαρύς.  

Οὐκέτι φλογίνη ῥομφαία. 

Οὐκέτι τὸ κράτος τοῦ θανάτου, ἰσχύσει κατέ‐

χειν τοὺς βροτούς· Χριστὸς γὰρ κατῆλθε συν‐

τρίβων, καὶ λύων τὰς δυνάμεις αὐτοῦ· δεσμεῖ‐

ται ὁ ᾅδης, Προφῆται συμφώνως ἀγάλλονται· 

Ἐπέστη,  λέγοντες,  Σωτὴρ  τοῖς  ἐν  σκότει·  ἐ‐

ξέρχεσθε οἱ πιστοὶ εἰς τὴν ἀνάστασιν. 

Ὁ Οἶκος. 

Ἔτρεμε  κάτωθεν  τὰ  καταχθόνια  σήμερον,  ὁ 

ᾅδης  καὶ  ὁ  θάνατος  τὸν Ἕνα  τῆς  Τριάδος·  ἡ 

γῆ ἐκλονεῖτο, πυλωροὶ  δὲ ᾅδου  ἰδόντες  σε  ἔ‐

πτηξαν· ἡ κτίσις δὲ πᾶσα σὺν τοῖς Προφήταις 

χαίρουσα ψάλλει  σοι,  ἐπινίκιον ᾠδὴν  τῷ λυ‐

τρωτῇ ἡμῶν Θεῷ, τῷ καταλύσαντι νῦν θανά‐

του τὴν δύναμιν. Ἀλαλάξωμεν καὶ βοήσωμεν 

τῷ Ἀδάμ, καὶ τοῖς ἐξ Ἀδάμ· Ξύλον τοῦτον εἰ‐

σήγαγεν· ἐξέρχεσθε οἱ πιστοὶ εἰς τὴν ἀνάστα‐

σιν. 

Συναξάριον. 

Τῇ Θ´  τοῦ αὐτοῦ μηνός, μνήμη τοῦ ἁγίου Ἀ‐

ποστόλου Ἰακώβου τοῦ Ἀλφαίου. 

Στίχ. Τὸν σταυρὸν Ἰάκωβος αἴρων ἡδέως, 

Ὡς ἔστι, Σῶτερ, ἄξιός σου δεικνύει. 

Ἀμφ᾿ ἐνάτην Ἰάκωβος ἐνὶ σταυρῷ τετάνυστο. 

Τῇ  αὐτῇ  ἡμέρᾳ,  μνήμη  τοῦ  ὁσίου Πατρὸς  ἡ‐

μῶν Ἀνδρονίκου καὶ Ἀθανασίας τῆς συμβίου 

αὐτοῦ. 

Στίχ. Σύσκηνον Ἀνδρόνικος Ἀθανασίαν, 

Κόσμῳ τ᾿ ἐν ἀσκήσει τε κἀν πόλῳ ἔχει. 

Τῇ  αὐτῇ  ἡμέρᾳ,  μνήμη  τῆς  ἁγίας Μάρτυρος 

Ποπλίας. 

Στίχ. Ῥυσθεῖσα κόσμου τῆς πλάνης ἡ Ποπλία, 

Πόλου πρόσεισι φωλεοῖς ὡς στρουθίον. 

Τῇ  αὐτῇ  ἡμέρᾳ,  μνήμη  τοῦ  ὁσίου Πατρὸς  ἡ‐

μῶν Πέτρου , τοῦ ἀπὸ στρατιωτῶν. (†867) 

Στίχ. Εἰς ὕψος ἀρθεὶς ἀρετῶν θεῖος Πέτρος,  

Τὸν χοῦν ἀπεκδύς, ὕψος οὐρανοῦ φθάνει. 

Τῇ  αὐτῇ  ἡμέρᾳ,  μνήμη  τοῦ  ὁσίου Πατρὸς  ἡ‐

μῶν Δωροθέου Ἐπισκόπου Τύρου. 

Στίχ. Ὁ Δωρόθεος κἂν φραγγέλωμαι λέγει,  

Λείπουσι πολλὰ πρὸς τὰ τοῦ Χριστοῦ πάθη. 

Τῇ  αὐτῇ  ἡμέρᾳ,  μνήμη  τοῦ  δικαίου  Ἀβραὰμ 

καὶ τοῦ ἀνεψιοῦ αὐτοῦ Λώτ. 

Στίχ. Τίς οἶκός ἐστιν; Ἀβραὰμ τεθνηκότος,  

Οὗ κόλπος ἄλλοις οἶκος, ὡς τῷ Λαζάρῳ. 

Ὑπῆρξε τῷ Λὼτ οὐρανὸς Σηγὼρ νέα,  

Εἰς ὃν φθάσας, πέφευγεν ὡς πῦρ τὸν βίον. 

Τῇ αὐτῇ  ἡμέρᾳ,  μνήμη  τοῦ Ὁσίου Στεφάνου 

Λαζάροβιτς  τοῦ τυφλοῦ, πρίγκηπος Σερβίας, 

(†1476), ἔτι δὲ τῆς μητρὸς αὐτοῦ Μιλίτσας, τῆς 

μετωνομασθείσης Εὐφροσύνην. 

Στίχ. Ἄλλος Ἰώβ ὤν, ὦ Στέφανε πολύτλα,  

Στέφος εἴληφας ἐκ τοῦ Πατρὸς τῶν φώτων. 

Τῇ αὐτῇ ἡμέρᾳ, μνήμη τοῦ Ἁγίου ἐνδόξου Ἱε‐

ρομάρτυρος  Διονυσίου,  πρώτου  Ἐπισκόπου 

Παρισίων,  καὶ  τῶν  σὺν  αὐτῷ  Ῥουστικοῦ  καὶ 

Ἐλευθερίου,  ἐν ἔτει σπ´  (280) μαρτυρικῶς τε‐

λειωθέντων. 

Στίχ. Ὡς κριὸς ἐπίσημος ὡλοκαυτώθης,  

Ἐν Παρισίοις, Διονύσιε πάτερ. 

Βίον ῥέοντα Ρουστικὸς ἀπηρνήθη,  

Μαρτυρικῶς συνθνήσκων Ἐλευθερίῳ. 

* 

Τῇ αὐτῇ  ἡμέρᾳ,  δευτέρᾳ Κυριακῇ  τοῦ Ὀκτω‐

βρίου,  μνήμην  ἐπιτελοῦμεν  τοῦ  Ὁσίου  Πα‐

τρὸς ἡμῶν Ματθαίου τοῦ Ἀκτήμονος,  τοῦ ἐν 

Σινᾷ διαλάμψαντος, ἐκ Σικυῶνος δὲ καταγο‐

μένου, ἤτοι ἐκ τῆς κώμης τῆς νῦν ἐπιλεγομέ‐

νης Βασιλικὸν Κορινθίας. 

Στίχ. Μύρῳ τιμαλφεῖ, Ματθαῖε, ἀκτησίας,  

Μέτοχος ὤφθης τῆς Μωσέως εὐκλείας. 

Τῇ αὐτῇ  ἡμέρᾳ,  δευτέρᾳ Κυριακῇ  τοῦ Ὀκτω‐

βρίου,  Σύναξιν  ἐπιτελοῦμεν  πάντων  τῶν  ἐν 

Ἀφρικῇ διαλαμψάντων Ἁγίων. 

Στίχ. Ἀφρικὴν ἠλλοιώσατε ὑμῶν πόνοις,  

Ἀπόστολοι, Ὅσιοι καὶ Ἀθλοφόροι. 

Ἀφρικὴν ἡγίασε χορὸς Ἁγίων  

Ἣν καὶ περισκέπει ἀκλινῶς ὑψόθεν. 

Τῇ αὐτῇ  ἡμέρᾳ,  δευτέρᾳ Κυριακῇ  τοῦ Ὀκτω‐

βρίου, πανήγυρις ἐξαίρετος ἐν Ναυπάκτῳ τε‐

λεῖται  εἰς  εὐγνώμονα  τιμὴν  τῆς  ὑπερμάχου 

στρατηγοῦ,  Θεοτόκου  Μαρίας,  τῆς  ἐπιλεγο‐

μένης  Ναυπακτιωτίσσης,  ὡς  προξενησάσης 

μεγίστην σωτηρίαν τῇ πόλει ταύτῃ καὶ τῷ γέ‐

νει τῶν χριστιανῶν, ἐν ἔτει ͵αφοα´ (1571). 

Στίχ. Ναυπακτίων παῖδες τῆς Ἁγνῆς εἰκόνι,  

Προστρέχοντες πόνων λυτροῦνται παντοίων. 

Ταῖς  αὐτῶν  πρεσβείαις,  ὁ  Θεός,  ἐλέησον  ἡ‐

μᾶς. Ἀμήν. 

* * * 

ΚΑΤΑΒΑΣΙΑΙ 

Τῆς Θεοτόκου. 

Ψάλλονται ἀπὸ τῆς 22ας Σεπτεμβρίου μέχρι τῆς 7ης Νοεμ‐

βρίου, ἀπὸ τῆς 10ης Φεβρουαρίου μέχρι τῆς ἐνάρξεως τοῦ 

Τριῳδίου, τῇ Β´, Δ´ καὶ Ε´ Κυριακῇ τῶν νηστειῶν καὶ ἀπὸ τῆς 

Κυριακῆς τῶν ἁγίων Πάντων μέχρι τῆς 26ης Ἰουλίου. 

ᾨδὴ α´. Ἦχος δ´. 

Ἀνοίξω  τὸ  στόμα  μου  *  καὶ  πληρωθήσεται 

Πνεύματος  *  καὶ λόγον ἐρεύξομαι  *  τῇ βασι‐

λίδι Μητρί· * καὶ ὀφθήσομαι * φαιδρῶς πανη‐

γυρίζων  *  καὶ  ᾄσω  γηθόμενος  *  ταύτης  τὰ 

θαύματα. 

ᾨδὴ γ´. 

Τοὺς σοὺς ὑμνολόγους, Θεοτόκε, * ἡ ζῶσα καὶ 

ἄφθονος  πηγή,  *  θίασον  συγκροτήσαντας  * 

πνευματικόν, στερέωσον· * καὶ ἐν τῇ θείᾳ δό‐

ξῃ σου * στεφάνων δόξης ἀξίωσον. 

ᾨδὴ δ´. 

Τὴν ἀνεξιχνίαστον θείαν βουλὴν * τῆς ἐκ τῆς 

Παρθένου σαρκώσεως  *  σοῦ τοῦ ὑψίστου  *  ὁ 

προφήτης Ἀββακοὺμ * κατανοῶν ἐκραύγαζε· 

* Δόξα τῇ δυνάμει σου, Κύριε. 

ᾨδὴ ε´. 

Ἐξέστη τὰ σύμπαντα * ἐπὶ τῇ θείᾳ δόξῃ σου· * 

σὺ γάρ, ἀπειρόγαμε Παρθένε, *  ἔσχες ἐν μή‐

τρᾳ  *  τὸν  ἐπὶ πάντων Θεὸν  *  καὶ  τέτοκας ἄ‐

χρονον Υἱόν, * πᾶσι τοῖς ὑμνοῦσί σε * σωτηρί‐

αν βραβεύοντα. 

ᾨδὴ ς´. 

Τὴν  θείαν  ταύτην  καὶ  πάντιμον  *  τελοῦντες 

ἑορτὴν οἱ θεόφρονες * τῆς Θεομήτορος * δεῦ‐

τε τὰς χεῖρας κροτήσωμεν, * τὸν ἐξ αὐτῆς τε‐

χθέντα * Θεὸν δοξάζοντες. 

ᾨδὴ ζ´. 

Οὐκ  ἐλάτρευσαν  *  τῇ  κτίσει  οἱ  θεόφρονες  * 

παρὰ  τὸν  κτίσαντα·  *  ἀλλὰ πυρὸς ἀπειλὴν  * 

ἀνδρείως πατήσαντες * χαίροντες ἔψαλλον· * 

Ὑπερύμνητε,  *  ὁ  τῶν  πατέρων  Κύριος  *  καὶ 

Θεός, εὐλογητὸς εἶ. 

ᾨδὴ η´. 

Αἰνοῦμεν, εὐλογοῦμεν, προσκυνοῦμεν  

τὸν Κύριον, * ὑμνοῦντες καὶ ὑπερυψοῦντες 

αὐτὸν εἰς τοὺς αἰῶνας. 

Παῖδας  εὐαγεῖς  ἐν  τῇ  καμίνῳ  *  ὁ  τόκος  τῆς 

Θεοτόκου διεσώσατο, * τότε μὲν τυπούμενος· 

* νῦν δὲ ἐνεργούμενος * τὴν οἰκουμένην ἅπα‐

σαν * ἀγείρει ψάλλουσαν· * Τὸν Κύριον ὑμνεῖ‐

τε  τὰ  ἔργα  *  καὶ  ὑπερυψοῦτε  *  εἰς  πάντας 

τοὺς αἰῶνας. 

* * * 

Ὁ διάκονος· Τὴν Θεοτόκον ἐν ὕμνοις μεγαλύ‐

νομεν. 

Η ῼΔΗ ΤΗΣ ΘΕΟΤΟΚΟΥ 

Στίχ. α´. Μεγαλύνει ἡ ψυχή μου τὸν Κύριον, 

καὶ ἠγαλλίασε τὸ πνεῦμά μου ἐπὶ τῷ Θεῷ τῷ 

σωτῆρί μου. 

Τὴν τιμιωτέραν τῶν Χερουβὶμ * καὶ ἐνδοξοτέ‐

ραν  *  ἀσυγκρίτως  τῶν  Σεραφίμ,  *  τὴν  ἀδια‐

φθόρως  Θεὸν  Λόγον  τεκοῦσαν,  *  τὴν  ὄντως 

Θεοτόκον, * σὲ μεγαλύνομεν. 

Στίχ.  β´. Ὅτι  ἐπέβλεψεν  ἐπὶ  τὴν  ταπείνωσιν 

τῆς δούλης αὐτοῦ·  ἰδοὺ γὰρ ἀπὸ τοῦ νῦν μα‐

καριοῦσί με πᾶσαι αἱ γενεαί. 

Τὴν τιμιωτέραν τῶν Χερουβίμ... 

Στίχ. γ´. Ὅτι ἐποίησέ μοι μεγαλεῖα ὁ δυνατός, 

καὶ ἅγιον τὸ ὄνομα αὐτοῦ· καὶ τὸ ἔλεος αὐτοῦ 

εἰς  γενεὰν  καὶ  γενεὰν  τοῖς  φοβουμένοις  αὐ‐

τόν. 

Τὴν τιμιωτέραν τῶν Χερουβίμ... 

Στίχ.  δ´.  Ἐποίησε  κράτος  ἐν  βραχίονι  αὐτοῦ, 

διεσκόρπισεν  ὑπερηφάνους  διανοίᾳ  καρδίας 

αὐτῶν. 

Τὴν τιμιωτέραν τῶν Χερουβίμ... 

Στίχ.  ε.´  Καθεῖλε  δυνάστας  ἀπὸ  θρόνων  καὶ 

ὕψωσε ταπεινούς· πεινῶντας ἐνέπλησεν ἀγα‐

θῶν καὶ πλουτοῦντας ἐξαπέστειλε κενούς. 

Τὴν τιμιωτέραν τῶν Χερουβίμ... 

Στίχ.  Ϛ´.  Ἀντελάβετο  Ἰσραὴλ  παιδὸς  αὐτοῦ 

μνησθῆναι ἐλέους, καθὼς ἐλάλησε πρὸς τοὺς 

πατέρας  ἡμῶν,  τῷ Ἀβραὰμ καὶ  τῷ σπέρματι 

αὐτοῦ ἕως αἰῶνος. 

Τὴν τιμιωτέραν τῶν Χερουβίμ... 

Καταβασία. ᾨδὴ θ´. 

Ἅπας γηγενὴς * σκιρτάτω τῷ πνεύματι * λαμ‐

παδουχούμενος·  *  πανηγυριζέτω  δὲ  *  ἀΰλων 

νόων  *  φύσις,  γεραίρουσα  *  τὴν  ἱερὰν πανή‐

γυριν  *  τῆς Θεομήτορος,  *  καὶ  βοάτω·  *  Χαί‐

ροις, παμμακάριστε * Θεοτόκε ἁγνή, ἀειπάρ‐

θενε. 

Συναπτὴ μικρά, μεθ᾿ ἣν ἐκφώνησις·  

Ὅτι σὲ αἰνοῦσι πᾶσαι αἱ δυνάμεις... 

* * * 

ΤΑ ΕΞΑΠΟΣΤΕΙΛΑΡΙΑ 

Ἦχος β´. 

Ἅγιος Κύριος ὁ Θεὸς ἡμῶν. 

Ἅγιος Κύριος ὁ Θεὸς ἡμῶν. 

Ἅγιος  Κύριος  ὁ  Θεὸς  ἡμῶν.  Ὑψοῦτε  Κύριον 

τὸν Θεὸν ἡμῶν καὶ προσκυνεῖτε τῷ ὑποποδίῳ 

τῶν ποδῶν αὐτοῦ, … ὅτι ἅγιός ἐστιν. 

Ἀναστάσιμον Ἐξαποστειλάριον Ε´. 

Ἡ ζωὴ καὶ ὁδὸς Χριστός, ἐκ νεκρῶν τῷ Κλεό‐

πᾳ καὶ τῷ Λουκᾷ συνώδευσεν, οἷς περ καὶ ἐ‐

πεγνώσθη,  εἰς Ἐμμαοὺς κλῶν τὸν ἄρτον· ὧν 

ψυχαὶ καὶ καρδίαι, καιόμεναι ἐτύγχανον, ὅτε 

τούτοις ἐλάλει ἐν τῇ ὁδῷ, καὶ Γραφαῖς ἡρμή‐

νευεν,  ἃ  ὑπέστη·  μεθ᾿  ὧν,  Ἠγέρθη,  κράξω‐

μεν, ὤφθη τε καὶ τῷ Πέτρῳ. 

Τοῦ Ἀποστόλου. Γυναῖκες ἀκουτίσθητε. 

Ὡς μύστης καὶ Ἀπόστολος, καὶ ὑπηρέτης ἄρι‐

στος,  Χριστοῦ  τοῦ  μόνου  Δεσπότου,  Ἰάκωβε 

θεοκῆρυξ,  τοῦτον δοῦναι  ἱκέτευε,  τῷ βασιλεῖ 

τὰ τρόπαια, καὶ ἱλασμὸν πανεύφημε, ἁμαρτι‐

ῶν τοῖς τελοῦσι, τὴν παναγίαν σου μνήμην. 

Θεοτοκίον. 

Σὲ  οἱ  Προφῆται  ἅπαντες,  Παρθένε  προηγό‐

ρευσαν,  στάμνον καὶ ῥάβδον καὶ πλάκα,  καὶ 

ἀλατόμητον ὄρος, καὶ κιβωτὸν καὶ τράπεζαν, 

λυχνίαν χρυσαυγίζουσαν· ἡμεῖς δὲ σὲ Θεοτό‐

κον, ἀξίως ἀνευφημοῦμεν. 

* * * 

ΑΙΝΟΙ 

Ἦχος βαρύς. 

Πᾶσα πνοὴ αἰνεσάτω τὸν Κύριον. Αἰνεῖτε τὸν 

Κύριον ἐκ τῶν οὐρανῶν, αἰνεῖτε αὐτὸν ἐν τοῖς 

ὑψίστοις. Σοὶ πρέπει ὕμνος τῷ Θεῷ. 

Αἰνεῖτε  αὐτόν,  πάντες  οἱ  ἄγγελοι  αὐτοῦ·  αἰ‐

νεῖτε  αὐτόν,  πᾶσαι  αἱ  δυνάμεις  αὐτοῦ.  Σοὶ 

πρέπει ὕμνος τῷ Θεῷ. 

Ἡ Στιχολογία (Ψαλμοὶ ρμη´, ρμθ´) καί· 

Στιχηρὰ Ἀναστάσιμα. Ἦχος βαρύς. 

Στίχ. α´. Τοῦ ποιῆσαι ἐν αὐτοῖς κρῖμα ἔγγρα‐

πτον· δόξα αὕτη ἔσται πᾶσι τοῖς ὁσίοις αὐτοῦ. 

Ἀνέστη  Χριστὸς  ἐκ  νεκρῶν,  λύσας  θανάτου 

τὰ  δεσμά·  εὐαγγελίζου  γῆ  χαρὰν  μεγάλην· 

αἰνεῖτε οὐρανοὶ Θεοῦ τὴν δόξαν. 

Στίχ.  β´. Αἰνεῖτε  τὸν Θεὸν  ἐν  τοῖς  ἁγίοις  αὐ‐

τοῦ· αἰνεῖτε αὐτὸν ἐν στερεώματι τῆς δυνάμε‐

ως αὐτοῦ. 

Ἀνάστασιν  Χριστοῦ  θεασάμενοι,  προσκυνή‐

σωμεν ἅγιον Κύριον,  Ἰησοῦν τὸν μόνον ἀνα‐

μάρτητον. 

Στίχ.  γ´.  Αἰνεῖτε  αὐτὸν  ἐπὶ  ταῖς  δυναστείαις 

αὐτοῦ· αἰνεῖτε αὐτὸν κατὰ τὸ πλῆθος τῆς με‐

γαλωσύνης αὐτοῦ. 

Χριστοῦ  τὴν  ἀνάστασιν,  προσκυνοῦντες  οὐ 

παυόμεθα· αὐτὸς γὰρ ἡμᾶς ἔσωσεν, ἐκ τῶν ἀ‐

νομιῶν ἡμῶν·  ἅγιος Κύριος  Ἰησοῦς,  ὁ  δείξας 

τὴν ἀνάστασιν. 

Στίχ. δ´. Αἰνεῖτε αὐτὸν ἐν ἤχῳ σάλπιγγος· αἰ‐

νεῖτε αὐτὸν ἐν ψαλτηρίῳ καὶ κιθάρᾳ. 

Τί  ἀνταποδώσωμεν  τῷ  Κυρίῳ,  περὶ  πάντων 

ὧν ἀνταπέδωκεν  ἡμῖν;  δι᾿  ἡμᾶς Θεὸς  ἐν ἀν‐

θρώποις·  διὰ  τὴν  καταφθαρεῖσαν  φύσιν,  ὁ 

Λόγος σὰρξ ἐγένετο, καὶ ἐσκήνωσεν ἐν ἡμῖν· 

πρὸς τοὺς ἀχαρίστους ὁ εὐεργέτης· πρὸς τοὺς 

αἰχμαλώτους  ὁ  ἐλευθερωτής·  πρὸς  τοὺς  ἐν 

σκότει καθημένους, ὁ Ἥλιος τῆς δικαιοσύνης· 

ἐπὶ  τὸν  Σταυρὸν  ὁ  ἀπαθής·  ἐπὶ  τὸν  ᾅδην  τὸ 

φῶς· ἐπὶ τὸν θάνατον ἡ ζωή· ἡ ἀνάστασις διὰ 

τοὺς πεσόντας· πρὸς ὃν βοήσωμεν· Ὁ Θεὸς ἡ‐

μῶν δόξα σοι. 

Καὶ τοῦ Ἀποστόλου Ἰακώβου  

Στιχηρὰ Προσόμοια γ´ εἰς δ´. 

Ἦχος δ´. Ἔδωκας σημείωσιν. 

Στίχ. ε´. Αἰνεῖτε αὐτὸν ἐν τυμπάνῳ καὶ χορῷ· 

αἰνεῖτε αὐτὸν ἐν χορδαῖς καὶ ὀργάνῳ. 

Ἔλαμψας Ἀπόστολε, φωτοειδὴς ὥσπερ ἥλιος, 

ταῖς ἀκτῖσι τοῦ Πνεύματος· καὶ πᾶσαν κατηύ‐

γασας, οἰκουμένην μάκαρ, τῇ θεογνωσίᾳ· καὶ 

ἀπεδίωξας ἀχλύν, πολυθεΐας θείῳ κηρύγμα‐

τι.  Διό  σου  τὴν  ὑπέρφωτον,  καὶ  ἀξιέπαινον 

σήμερον,  ἐκτελοῦντες  πανήγυριν,  εὐσεβῶς 

σε γεραίρομεν. 

Στίχ. Ϛ´. Αἰνεῖτε αὐτὸν ἐν κυμβάλοις εὐήχοις· 

αἰνεῖτε αὐτὸν ἐν κυμβάλοις ἀλαλαγμοῦ. Πᾶ‐

σα πνοὴ αἰνεσάτω τὸν Κύριον. 

Ἔλαμψας Ἀπόστολε, ... 

Στίχ. ζ´. Εἰς πᾶσαν τὴν γῆν ἐξῆλθεν ὁ φθόγ‐

γος αὐτοῦ, καὶ εἰς τὰ πέρατα τῆς οἰκουμένης 

τὰ ῥήματα αὐτοῦ. 

Ἐν  ὕψει  καθήμενος,  θεογνωσίας  Ἰάκωβε,  ὑ‐

πεδέξω  τοῦ Πνεύματος,  τὴν  χάριν φανεῖσάν 

σοι,  τοῦ  πυρὸς  ἐν  εἴδει·  καὶ  γλώσσῃ  πυρίνῃ, 

πᾶσαν  κατέφλεξας  σαφῶς,  τῆς  ἀσεβείας  ὕ‐

λην πολύθεον. Διό σε ὡς Ἀπόστολον, καὶ θε‐

ηγόρον  γεραίρομεν,  τὴν ἁγίαν σου σήμερον, 

ἐκτελοῦντες πανήγυριν. 

Στίχ.  η´. Οἱ  οὐρανοὶ  διηγοῦνται  δόξαν Θεοῦ, 

ποίησιν δὲ χειρῶν αὐτοῦ ἀναγγέλλει  τὸ στε‐

ρέωμα. 

Ἐβρόντησας  πάνσοφε,  τῇ  οἰκουμένῃ  διδάγ‐

ματα, ἱερὰ καὶ σωτήρια· καὶ πᾶσαν ἐκάθηρας, 

εἰδωλομανίας, τὴν κτίσιν θεόφρον· καὶ κατε‐

φώτισας  λαούς,  θεογνωσίας  ταῖς  ἐπιλάμψε‐

σιν· εἰδώλων τὰ τεμένη δέ, καταστρεψάμενος 

χάριτι, ἐκκλησίας εἰς αἴνεσιν, τοῦ Θεοῦ ἡμῶν 

ἤγειρας. 

Δόξα. Ἑωθινὸν Ε´. Ἦχος πλ. α´. 

Ὢ τῶν σοφῶν σου κριμάτων Χριστέ! πῶς Πέ‐

τρῳ μὲν τοῖς ὀθονίοις μόνοις,  ἔδωκας ἐννοῆ‐

σαί  σου  τὴν ἀνάστασιν; Λουκᾷ  δὲ  καὶ Κλεό‐

πᾳ,  συμπορευόμενος  ὡμίλεις,  καὶ  ὁμιλῶν, 

οὐκ εὐθέως σεαυτὸν φανεροῖς; Διὸ καὶ ὀνειδί‐

ζῃ,  ὡς  μόνος  παροικῶν  ἐν  Ἱερουσαλήμ,  καὶ 

μὴ  μετέχων  τῶν  ἐν  τέλει  βουλευμάτων  αὐ‐

τῆς.  Ἀλλ᾿  ὁ  πάντα  πρὸς  τὸ  τοῦ  πλάσματος 

συμφέρον  οἰκονομῶν,  καὶ  τὰς περὶ  σοῦ προ‐

φητείας  ἀνέπτυξας,  καὶ  ἐν  τῷ  εὐλογεῖν  τὸν 

ἄρτον,  ἐγνώσθης  αὐτοῖς·  ὧν  καὶ  πρὸ  τούτου 

αἱ καρδίαι, πρὸς γνῶσίν σου ἀνεφλέγοντο· οἳ 

καὶ τοῖς Μαθηταῖς συνηθροισμένοις, ἤδη τρα‐

νῶς ἐκήρυττόν σου τὴν ἀνάστασιν· δι᾿ ἧς ἐλέ‐

ησον ἡμᾶς. 

Καὶ νῦν. Θεοτοκίον. 

Ὑπερευλογημένη  ὑπάρχεις,  *  Θεοτόκε  Παρ‐

θένε·  *  διὰ γὰρ τοῦ ἐκ σοῦ σαρκωθέντος,  *  ὁ 

ᾅδης ᾐχμαλώτισται, * ὁ Ἀδὰμ ἀνακέκληται, * 

ἡ κατάρα νενέκρωται, * ἡ Εὔα ἠλευθέρωται, * 

ὁ θάνατος τεθανάτωται, * καὶ ἡμεῖς ἐζωοποι‐

ήθημεν· * διὸ ἀνυμνοῦντες βοῶμεν· * Εὐλογη‐

τὸς Χριστὸς ὁ Θεὸς ἡμῶν,  *  ὁ οὕτως εὐδοκή‐

σας, δόξα σοι. 

* * * 

Καὶ εὐθὺς ψάλλεται  

εἰς τὸν ἦχον τῆς Κυριακῆς 

Η ΜΕΓΑΛΗ ΔΟΞΟΛΟΓΙΑ 

Δόξα σοι  τῷ δείξαντι  τὸ φῶς.  * Δόξα ἐν ὑψί‐

στοις Θεῷ  *  καὶ  ἐπὶ  γῆς  εἰρήνη,  *  ἐν  ἀνθρώ‐

ποις εὐδοκία. 

Ὑμνοῦμέν σε, * εὐλογοῦμέν σε, * προσκυνοῦ‐

μέν  σε,  *  δοξολογοῦμέν σε,  *  εὐχαριστοῦμέν 

σοι * διὰ τὴν μεγάλην σου δόξαν. 

Κύριε βασιλεῦ, * ἐπουράνιε Θεέ, * Πάτερ παν‐

τοκράτορ· * Κύριε Υἱὲ μονογενές, * Ἰησοῦ Χρι‐

στέ, * καὶ ἅγιον Πνεῦμα. 

Κύριε ὁ Θεός, * ὁ ἀμνὸς τοῦ Θεοῦ, * ὁ Υἱὸς τοῦ 

Πατρός, * ὁ αἴρων τὴν ἁμαρτίαν τοῦ κόσμου, 

*  ἐλέησον ἡμᾶς,  *  ὁ αἴρων τὰς ἁμαρτίας  τοῦ 

κόσμου. 

Πρόσδεξαι  τὴν  δέησιν  ἡμῶν,  *  ὁ  καθήμενος 

ἐν δεξιᾷ τοῦ Πατρός, * καὶ ἐλέησον ἡμᾶς. 

Ὅτι σὺ εἶ μόνος ἅγιος, * σὺ εἶ μόνος Κύριος, * 

Ἰησοῦς Χριστός, * εἰς δόξαν Θεοῦ Πατρός. Ἀ‐

μήν. 

Καθ᾿ ἑκάστην ἡμέραν εὐλογήσω σε *  καὶ αἰ‐

νέσω τὸ ὄνομά σου εἰς τὸν αἰῶνα * καὶ εἰς τὸν 

αἰῶνα τοῦ αἰῶνος. 

Καταξίωσον, Κύριε, *  ἐν τῇ ἡμέρᾳ ταύτῃ * ἀ‐

ναμαρτήτους φυλαχθῆναι ἡμᾶς. 

Εὐλογητὸς εἶ, Κύριε, * ὁ Θεὸς τῶν πατέρων ἡ‐

μῶν, * καὶ αἰνετὸν καὶ δεδοξασμένον τὸ ὄνο‐

μά σου * εἰς τοὺς αἰῶνας. Ἀμήν. 

Γένοιτο, Κύριε, * τὸ ἔλεός σου ἐφ᾿ ἡμᾶς, * κα‐

θάπερ ἠλπίσαμεν ἐπὶ σέ. 

Εὐλογητὸς  εἶ, Κύριε·  *  δίδαξόν με  τὰ δικαιώ‐

ματά σου. (ἐκ γ´) 

Κύριε, * καταφυγὴ ἐγενήθης ἡμῖν *  ἐν γενεᾷ 

καὶ γενεᾷ. * Ἐγὼ εἶπα· * Κύριε, ἐλέησόν με· * 

ἴασαι τὴν ψυχήν μου, * ὅτι ἥμαρτόν σοι. 

Κύριε,  πρὸς  σὲ  κατέφυγον·  *  δίδαξόν  με  τοῦ 

ποιεῖν τὸ θέλημά σου, * ὅτι σὺ εἶ ὁ Θεός μου. 

Ὅτι παρὰ σοὶ πηγὴ ζωῆς· * ἐν τῷ φωτί σου ὀ‐

ψόμεθα φῶς. 

Παράτεινον  τὸ  ἔλεός  σου  *  τοῖς  γινώσκουσί 

σε. 

Ἅγιος ὁ Θεός, * ἅγιος ἰσχυρός, * ἅγιος ἀθάνα‐

τος· * ἐλέησον ἡμᾶς. (ἐκ γ´) 

Δόξα Πατρὶ καὶ Υἱῷ καὶ ἁγίῳ Πνεύματι. 

Καὶ νῦν καὶ ἀεὶ καὶ εἰς τοὺς αἰῶνας τῶν αἰώ‐

νων. Ἀμήν. 

Ἅγιος ἀθάνατος· * ἐλέησον ἡμᾶς. 

Καὶ πάλιν ἰσχυροτέρᾳ φωνῇ· 

Ἅγιος ὁ Θεός, * ἅγιος ἰσχυρός, * ἅγιος ἀθάνα‐

τος· * ἐλέησον ἡμᾶς. 

Καὶ τὸ ἀναστάσιμον τροπάριον. Ἦχος β´. 

Ἀναστὰς ἐκ τοῦ μνήματος * καὶ τὰ δεσμὰ δι‐

αρρήξας  τοῦ  ᾅδου,  *  ἔλυσας  τὸ  κατάκριμα 

τοῦ  θανάτου,  Κύριε,  *  πάντας  ἐκ  τῶν  παγί‐

δων τοῦ ἐχθροῦ ῥυσάμενος·  *  ἐμφανίσας σε‐

αυτὸν  τοῖς  ἀποστόλοις  σου  *  ἐξαπέστειλας 

αὐτοὺς ἐπὶ τὸ κήρυγμα * καὶ δι᾿ αὐτῶν τὴν εἰ‐

ρήνην * παρέσχες τῇ οἰκουμένῃ, * μόνε πολυ‐

έλεε. 

* * * * * 

ΕΙΣ ΤΗΝ ΘΕΙΑΝ ΛΕΙΤΟΥΡΓΙΑΝ 

Ὁ διάκονος τὰ εἰρηνικὰ  

καὶ ὁ ἱερεὺς τὴν ἐκφώνησιν·  

Ὅτι πρέπει σοι πᾶσα δόξα… 

Τὰ τυπικὰ μετὰ τῶν μακαρισμῶν τοῦ ἤχου 

εἰς δ´ καὶ δ´ ἐκ τῆς Ϛ´ ᾠδῆς τοῦ κανόνος τοῦ ἀ‐

ποστόλου. 

Εἰ δὲ μή, τὰ Ἀντίφωνα. 

Ἀντίφωνον Α´. Ἦχος β´. Ψαλμὸς ρβ´ (102). 

Στίχ. α´. Εὐλόγει ἡ ψυχή μου, τὸν Κύριον, καὶ 

πάντα τὰ ἐντός μου τὸ ὄνομα τὸ ἅγιον αὐτοῦ. 

Ταῖς  πρεσβείαις  τῆς Θεοτόκου,  *  Σῶτερ,  σῶ‐

σον ἡμᾶς. 

Στίχ. β´. Εὐλόγει, ἡ ψυχή μου, τὸν Κύριον, καὶ 

μὴ  ἐπιλανθάνου  πάσας  τὰς  ἀνταποδόσεις 

αὐτοῦ. 

Ταῖς πρεσβείαις τῆς Θεοτόκου... 

Στίχ.  γ´.  Κύριος  ἐν  τῷ  οὐρανῷ ἡτοίμασε  τὸν 

θρόνον αὐτοῦ, καὶ ἡ βασιλεία αὐτοῦ πάντων 

δεσπόζει. 

Ταῖς πρεσβείαις τῆς Θεοτόκου... 

Στίχ.  δ´.  Εὐλογεῖτε  τὸν Κύριον, πάντα τὰ ἔρ‐

γα αὐτοῦ,  ἐν παντὶ τόπῳ τῆς δεσποτείας αὐ‐

τοῦ. 

Ταῖς πρεσβείαις τῆς Θεοτόκου... 

Δόξα. Καὶ νῦν. 

Ταῖς πρεσβείαις τῆς Θεοτόκου... 

Ὁ διάκονος τὴν μικρὰν συναπτὴν  

καὶ ὁ ἱερεὺς τὴν ἐκφώνησιν·  

Ὅτι σὸν τὸ κράτος... 

Ἀντίφωνον Β´. Ἦχος β´. Ψαλμὸς ρμε´ (145). 

Στίχ. α´. Αἴνει, ἡ ψυχή μου, τὸν Κύριον· αἰνέ‐

σω Κύριον ἐν τῇ ζωῇ μου· ψαλῷ τῷ Θεῷ μου 

ἕως ὑπάρχω. 

Σῶσον  ἡμᾶς,  Υἱὲ  Θεοῦ,  *  ὁ  ἀναστὰς  ἐκ  νε‐

κρῶν, * ψάλλοντάς σοι, Ἀλληλούϊα. 

Στίχ. β´. Μακάριος, οὗ ὁ Θεὸς Ἰακὼβ βοηθὸς 

αὐτοῦ, ἡ ἐλπὶς αὐτοῦ ἐπὶ Κύριον τὸν Θεὸν αὐ‐

τοῦ. 

Σῶσον ἡμᾶς, Υἱὲ Θεοῦ, ὁ ἀναστὰς ... 

Στίχ. γ´. Τὸν ποιήσαντα τὸν οὐρανὸν καὶ τὴν 

γῆν, τὴν θάλασσαν καὶ πάντα τὰ ἐν αὐτοῖς. 

Σῶσον ἡμᾶς, Υἱὲ Θεοῦ, ὁ ἀναστὰς ... 

Στίχ.  δ´.  Βασιλεύσει  Κύριος  εἰς  τὸν  αἰῶνα,  ὁ 

Θεός σου, Σιών, εἰς γενεὰν καὶ γενεάν. 

Σῶσον ἡμᾶς, Υἱὲ Θεοῦ, ὁ ἀναστὰς ... 

Δόξα. Καὶ νῦν. 

Ὁ μονογενὴς Υἱὸς καὶ Λόγος τοῦ Θεοῦ, * ἀθά‐

νατος  ὑπάρχων  *  καὶ  καταδεξάμενος  *  διὰ 

τὴν ἡμετέραν σωτηρίαν * σαρκωθῆναι ἐκ τῆς 

ἁγίας Θεοτόκου * καὶ ἀειπαρθένου Μαρίας, * 

ἀτρέπτως  ἐνανθρωπήσας,  *  σταυρωθείς  τε, 

Χριστὲ ὁ Θεός, * θανάτῳ θάνατον πατήσας, * 

εἷς ὢν  τῆς ἁγίας  Τριάδος,  *  συνδοξαζόμενος 

τῷ Πατρὶ * καὶ τῷ ἁγίῳ Πνεύματι, * σῶσον ἡ‐

μᾶς. 

Ὁ διάκονος τὴν μικρὰν συναπτὴν  

καὶ ὁ ἱερεὺς τὴν ἐκφώνησιν·  

Ὅτι ἀγαθὸς καὶ φιλάνθρωπος... 

Ἀντίφωνον Γ´. Ἦχος ὁ τυχών. Ψ. ριζ´ (117). 

Στίχ.  α´.  Ἐξομολογεῖσθε  τῷ  Κυρίῳ,  ὅτι  ἀγα‐

θός, ὅτι εἰς τὸν αἰῶνα τὸ ἔλεος αὐτοῦ. 

Τὸ ἀναστάσιμον ἀπολυτίκιον τοῦ ἤχου. 

Ἧχος βαρύς. 

Κατέλυσας τῷ Σταυρῷ σου τὸν θάνατον· ἠνέ‐

ῳξας  τῷ  λῃστῇ  τὸν Παράδεισον·  τῶν Μυρο‐

φόρων  τὸν  θρῆνον  μετέβαλες,  καὶ  τοῖς  σοῖς 

Ἀποστόλοις κηρύττειν ἐπέταξας, ὅτι ἀνέστης 

Χριστὲ ὁ Θεός, παρέχων τῷ κόσμῳ τὸ μέγα ἔ‐

λεος. 

Στίχ. β´. Εἰπάτωσαν δὴ πάντες οἱ φοβούμενοι 

τὸν Κύριον, ὅτι ἀγαθός, ὅτι εἰς τὸν αἰῶνα τὸ 

ἔλεος αὐτοῦ. 

Τὸ ἀναστάσιμον ἀπολυτίκιον. 

Στίχ. γ´. Αὕτη ἡ ἡμέρα, ἣν ἐποίησεν ὁ Κύριος· 

ἀγαλλιασώμεθα καὶ εὐφρανθῶμεν ἐν αὐτῇ. 

Τὸ ἀναστάσιμον ἀπολυτίκιον. 

* * * 

ΜΙΚΡΑ ΕΙΣΟΔΟΣ 

Εἰσοδικόν. Ἦχος β´.  
(Ἐὰν εἰσοδεύουν πολλοὶ ἱερεῖς, ψάλλουν αὐτοὶ τὸ εἰσοδικόν). 

Δεῦτε  προσκυνήσωμεν  καὶ  προσπέσωμεν 

Χριστῷ. Σῶσον ἡμᾶς Υἱὲ Θεοῦ, ὁ ἀναστὰς ἐκ 

νεκρῶν, ψάλλοντάς σοι, Ἀλληλούϊα. 

* * * 

Τὸ ἀναστάσιμον ἀπολυτίκιον. 
(ψάλλεται ὑπὸ τῶν ἱερέων, ἐὰν τελεῖται συλλείτουργον) 

Τοῦ Ἀποστόλου Ἰακώβου. 

Εἶτα τὸ Ἀπολυτίκιον τοῦ Ἁγίου τοῦ Ναοῦ. 

Κοντάκιον τῆς Θεοτόκου. Ἦχος β´. 
(ψάλλεται ὑπὸ τῶν ἱερέων, ἐὰν τελεῖται συλλείτουργον) 

Προστασία * τῶν Χριστιανῶν ἀκαταίσχυντε, * 

μεσιτεία * πρὸς τὸν ποιητὴν ἀμετάθετε, * μὴ 

παρίδῃς * ἁμαρτωλῶν δεήσεων φωνάς, * ἀλ‐

λὰ πρόφθασον ὡς ἀγαθὴ  *  εἰς  τὴν βοήθειαν 

ἡμῶν, * τῶν πιστῶς κραυγαζόντων σοι· * Τά‐

χυνον εἰς πρεσβείαν * καὶ σπεῦσον εἰς  ἱκεσί‐

αν, * ἡ προστατεύουσα ἀεί, * Θεοτόκε, τῶν τι‐

μώντων σε. 

* * * 

ΤΡΙΣΑΓΙΟΣ ΥΜΝΟΣ 

* * * 

ΑΠΟΣΤΟΛΟΣ 

Κυριακῆς ΙϚ´ ἑβδομάδος (Β´ Κορ. Ϛ´ 1‐10). 

Προκείμενον καὶ Ἀλληλούϊα τοῦ ἤχου. 

Προκείμενον. Ἦχος βαρύς. (Ψαλμὸς κη´). 

Κύριος ἰσχὺν τῷ λαῷ αὐτοῦ δώσει, Κύριος εὐ‐

λογήσει τὸν λαὸν αὐτοῦ ἐν εἰρήνῃ. 

Στίχ. Ἐνέγκατε τῷ Κυρίῳ, υἱοὶ Θεοῦ, ἐνέγκα‐

τε τῷ Κυρίῳ υἱοῦς κριῶν, ἐνέγκατε τῷ Κυρίῳ 

δόξαν καὶ τιμήν. 

Πρὸς Κορινθίους Β´ Ἐπιστολῆς Παύλου τὸ Ἀ‐

νάγνωσμα. 

Ἀδελφοί,  συνεργοῦντες  παρακαλοῦμεν  μὴ 

εἰς κενὸν τὴν χάριν τοῦ Θεοῦ δέξασθαι ὑμᾶς 

—λέγει γάρ· «Καιρῷ δεκτῷ ἐπήκουσά σου καὶ 

ἐν  ἡμέρᾳ  σωτηρίας  ἐβοήθησά  σοι»·  ἰδοὺ  νῦν 

«καιρὸς εὐπρόσδεκτος»,  ἰδοὺ νῦν «ἡμέρα σω‐

τηρίας»—  μηδεμίαν  ἐν  μηδενὶ  διδόντες  προ‐

σκοπήν,  ἵνα μὴ μωμηθῇ ἡ  διακονία,  ἀλλ᾿  ἐν 

παντὶ  συνιστῶντες  ἑαυτοὺς  ὡς  Θεοῦ  διάκο‐

νοι, ἐν ὑπομονῇ πολλῇ, ἐν θλίψεσιν, ἐν ἀνάγ‐

καις,  ἐν  στενοχωρίαις,  ἐν πληγαῖς,  ἐν φυλα‐

καῖς,  ἐν  ἀκαταστασίαις,  ἐν  κόποις,  ἐν  ἀγρυ‐

πνίαις,  ἐν νηστείαις,  ἐν ἁγνότητι,  ἐν γνώσει, 

ἐν  μακροθυμίᾳ,  ἐν  χρηστότητι,  ἐν  Πνεύματι 

Ἁγίῳ,  ἐν  ἀγάπῃ  ἀνυποκρίτῳ,  ἐν  λόγῳ  ἀλη‐

θείας,  ἐν  δυνάμει  Θεοῦ,  διὰ  τῶν  ὅπλων  τῆς 

δικαιοσύνης  τῶν  δεξιῶν  καὶ  ἀριστερῶν,  διὰ 

δόξης καὶ ἀτιμίας, διὰ δυσφημίας καὶ εὐφημί‐

ας,  ὡς  πλάνοι  καὶ  ἀληθεῖς,  ὡς  ἀγνοούμενοι 

καὶ ἐπιγινωσκόμενοι, ὡς ἀποθνῄσκοντες καὶ 

ἰδοὺ  ζῶμεν,  ὡς  παιδευόμενοι  καὶ  μὴ  θανα‐

τούμενοι, ὡς λυπούμενοι ἀεὶ δὲ χαίροντες, ὡς 

πτωχοὶ πολλοὺς δὲ πλουτίζοντες, ὡς μηδὲν ἔ‐

χοντες καὶ πάντα κατέχοντες. 

Ἀλληλούϊα (γ´). Ἦχος βαρύς. (Ψαλμὸς α´). 

Στίχ.  Ἀγαθὸν  τὸ  ἐξομολογεῖσθαι  τῷ  Κυρίῳ 

καὶ ψάλλειν τῷ ὀνόματί σου Ὕψιστε. 

Τοῦ  ἀναγγέλλειν  τὸ  πρωὶ  τὸ  ἔλεός  σου  καὶ 

τὴν ἀλήθειάν σου κατὰ νύκτα. 

ΕΥΑΓΓΕΛΙΟΝ 

Κυριακῆς Γ´ Λουκᾶ 

Ἐκ τοῦ κατὰ Λουκᾶν (ζ´ 11‐16). 

Τῷ καιρῷ ἐκείνῳ, ἐπορεύετο ὁ Ἰησοῦς εἰς πό‐

λιν καλουμένην Ναΐν· καὶ συνεπορεύοντο αὐ‐

τῷ οἱ μαθηταὶ αὐτοῦ ἱκανοὶ καὶ ὄχλος πολύς. 

Ὡς δὲ ἤγγισε τῇ πύλῃ τῆς πόλεως, καὶ ἰδοὺ ἐ‐

ξεκομίζετο  τεθνηκὼς  υἱὸς  μονογενὴς  τῇ  μη‐

τρὶ  αὐτοῦ,  καὶ  αὕτη  ἦν  χήρα,  καὶ  ὄχλος  τῆς 

πόλεως ἱκανὸς ἦν σὺν αὐτῇ. Καὶ ἰδὼν αὐτὴν ὁ 

Κύριος ἐσπλαγχνίσθη ἐπ᾿ αὐτῇ καὶ εἶπεν αὐ‐

τῇ· Μὴ  κλαῖε·  καὶ προσελθὼν ἥψατο  τῆς  σο‐

ροῦ, οἱ δὲ βαστάζοντες ἔστησαν, καὶ εἶπε· Νε‐

ανίσκε, σοὶ λέγω, ἐγέρθητι. Καὶ ἀνεκάθισεν ὁ 

νεκρὸς καὶ ἤρξατο λαλεῖν, καὶ ἔδωκεν αὐτὸν 

τῇ μητρὶ αὐτοῦ. Ἔλαβε δὲ φόβος πάντας, καὶ 

ἐδόξαζον  τὸν  Θεὸν,  λέγοντες  ὅτι  Προφήτης 

μέγας ἠγήγερται ἐν ἡμῖν, καὶ ὅτι ἐπεσκέψατο 

ὁ Θεὸς τὸν λαὸν αὐτοῦ. 

Δόξα σοι, Κύριε, δόξα σοι. 

Καὶ γίνεται τὸ κήρυγμα τοῦ θείου λόγου. 

* * * 

Καὶ καθεξῆς ἡ Θεία Λειτουργία  

τοῦ Ἱεροῦ Χρυσοστόμου. 

* * * 

Εἰς τό· Ἐξαιρέτως τῆς Παναγίας… 

Ἄξιόν  ἐστιν  ὡς  ἀληθῶς  *  μακαρίζειν  σε  τὴν 

Θεοτόκον, * τὴν ἀειμακάριστον καὶ παναμώ‐

μητον * καὶ μητέρα τοῦ Θεοῦ ἡμῶν. * Τὴν τι‐

μιωτέραν  τῶν  Χερουβὶμ  *  καὶ  ἐνδοξοτέραν  * 

ἀσυγκρίτως τῶν Σεραφίμ, * τὴν ἀδιαφθόρως * 

Θεὸν Λόγον τεκοῦσαν, * τὴν ὄντως Θεοτόκον, 

* σὲ μεγαλύνομεν. 

* * * 

Κοινωνικόν. 

Αἰνεῖτε  τὸν  Κύριον  ἐκ  τῶν  οὐρανῶν.  Ἀλλη‐

λούϊα. 

Μετὰ τὴν μετάδοσιν. Ἦχος β´. 

Εἴδομεν  τὸ  φῶς  τὸ  ἀληθινόν,  *  ἐλάβομεν 

Πνεῦμα ἐπουράνιον, * εὕρομεν πίστιν ἀληθῆ, 

*  ἀδιαίρετον  Τριάδα  προσκυνοῦντες·  *  αὕτη 

γὰρ ἡμᾶς ἔσωσεν. 

Εἰς τό· Πάντοτε, νῦν καὶ ἀεί… 

Ἦχος β´. 

Πληρωθήτω  τὸ  στόμα ἡμῶν  *  αἰνέσεώς σου, 

Κύριε, * ὅπως ἀνυμνήσωμεν τὴν δόξαν σου, * 

ὅτι ἠξίωσας ἡμᾶς * τῶν ἁγίων σου μετασχεῖν 

μυστηρίων·  *  τήρησον  ἡμᾶς  ἐν  τῷ  σῷ  ἁγια‐

σμῷ, * ὅλην τὴν ἡμέραν * μελετῶντας τὴν δι‐

καιοσύνην σου. * Ἀλληλούϊα, ἀλληλούϊα, ἀλ‐

ληλούϊα. 

Μετὰ τὴν ὀπισθάμβωνον εὐχήν. Ἦχος β´. 

Εἴη τὸ ὄνομα Κυρίου εὐλογημένον * ἀπὸ τοῦ 

νῦν καὶ ἕως τοῦ αἰῶνος. (ἐκ γ´) 

Ἀπόλυσις· Ὁ ἀναστὰς ἐκ νεκρῶν... 

Δι᾿ εὐχῶν... Ἀμήν. 

* * * * * 

ΣΥΜΠΛΗΡΩΜΑ 

ᾨδαὶ δ´‐θ´ τῶν κανόνων. 

ᾨδὴ δ´. Ὁ ἀναστάσιμος.  

Ἦχος βαρύς. Ὁ εἱρμός. 

Ὁ  πατρικούς,  κόλπους  μὴ  λιπών,  καὶ  κατα‐

βὰς ἐπὶ τῆς γῆς Χριστὲ ὁ Θεός, τὸ μυστήριον 

ἀκήκοα, τῆς οἰκονομίας σου, καὶ  ἐδόξασά σε 

Φιλάνθρωπε. 

Τροπάρια. 

Στίχ. Δόξα τῇ ἁγίᾳ ἀναστάσει σου, Κύριε. 

Τὸν  ἑαυτοῦ,  νῶτον  δεδωκώς,  ὁ  ἐκ Παρθένου 

σαρκωθεὶς  εἰς  μάστιγας,  δούλου πταίσαντος 

αἰκίζεται, Δεσπότης ἀνεύθυνος, διαλύων μου 

τὰ ἐγκλήματα. 

Στίχ. Δόξα τῇ ἁγίᾳ ἀναστάσει σου, Κύριε. 

Παρεστηκώς,  βήματι  κριτῶν,  παρανομούν‐



  17

των ὡς κριτὸς εὐθύνεται, καὶ ῥαπίζεται πηλί‐

νῃ  χειρί,  ὁ  πλάσας  τὸν  ἄνθρωπον,  ὡς  Θεὸς 

καὶ κρίνων δικαίως τὴν γῆν. 

Θεοτοκίον. 

Στίχ. Ὑπεραγία Θεοτόκε, σῶσον ἡμᾶς. 

Ὡς  ἀληθῶς,  Μήτηρ  τοῦ  Θεοῦ,  τὸν  ποιητήν 

σου  καὶ  Υἱὸν  ἱκέτευε,  πρὸς  σωτήριον  ἰθῦναί 

με, λιμένα Πανάμωμε, τοῦ αὐτοῦ ἐνδόξου θε‐

λήματος. 

Τοῦ Ἀποστόλου. ᾨδὴ δ´.  

Ἦχος πλ. β´. Χριστός μου δύναμις. 

Στίχ. Ἀπόστολε  τοῦ Χριστοῦ,  πρέσβευε  ὑπὲρ 

ἡμῶν. 

Αὐτός σε Κύριος, ὁ μόνος Ἅγιος, τῇ σεπτῇ ὁ‐

μηγύρει  τῶν  μαθητῶν,  μάκαρ  συνηρίθμησε, 

τὴν εὐαγῆ σου καὶ λαμπράν, πολιτείαν προο‐

ρώμενος. 

Στίχ. Ἀπόστολε  τοῦ Χριστοῦ,  πρέσβευε  ὑπὲρ 

ἡμῶν. 

Θαυμάτων  ἔμπλεως,  τοῦ  Θείου  Πνεύματος, 

γεγονὼς θεοκῆρυξ ἐκ τῶν βροτῶν, νόσους ἐ‐

φυγάδευσας,  καὶ  πονηρίας  πνευμάτων,  τοὺς 

ἀνθρώπους ἠλευθέρωσας. 

Δόξα. 

Ἡ  θεία  ἔλλαμψις,  ἐπιφοιτήσασα,  τῇ  καρδίᾳ 

σου  μάκαρ  θεολαμπῆ,  ταύτην  ἀπειργάσατο, 

καὶ δεκτικὴν τῶν ὑπὲρ νοῦν, χαρισμάτων κα‐

τεσκεύασε. 

Καὶ νῦν. Θεοτοκίον. 

Τῷ  θείῳ  τόκῳ  σου,  Παρθένε  πάναγνε,  τῶν 

Ἀγγέλων αἱ τάξεις καὶ τῶν βροτῶν, ἥνωνται 

συστήματα· τὸν εἰρηνάρχην γὰρ Χριστόν, καὶ 

Σωτῆρα πάντων τέτοκας. 

ᾨδὴ ε´. Ὁ ἀναστάσιμος.  

Ἦχος βαρύς. Ὁ εἱρμός. 

Νὺξ ἀφεγγὴς τοῖς ἀπίστοις Χριστέ, τοῖς δὲ πι‐

στοῖς  φωτισμός,  ἐν  τῇ  τρυφῇ  τῶν  θείων  λό‐

γων σου· διὰ τοῦτο πρὸς σὲ ὀρθρίζω, καὶ ἀνυ‐

μνῶ σου τὴν θεότητα. 

Τροπάρια. 

Στίχ. Δόξα τῇ ἁγίᾳ ἀναστάσει σου, Κύριε. 

Ὑπὲρ σῶν δούλων πιπράσκῃ Χριστέ,  καὶ ῥα‐

πισμὸν καρτερεῖς,  ἐλευθερίας πρόξενον, τοῖς 

μελῳδοῦσι· Πρὸς σὲ ὀρθρίζω, καὶ ἀνυμνῶ σου 

τὴν θεότητα. 

Στίχ. Δόξα τῇ ἁγίᾳ ἀναστάσει σου, Κύριε. 

Τῇ  θεϊκῇ  σου  δυνάμει  Χριστέ,  δι᾿  ἀσθενείας 

σαρκός,  τὸν  ἰσχυρὸν κατέβαλες,  καὶ νικητήν 

με  θανάτου  Σῶτερ,  δι᾿  ἀναστάσεως  ἀνέδει‐

ξας. 

Θεοτοκίον. 

Στίχ. Ὑπεραγία Θεοτόκε, σῶσον ἡμᾶς. 

Θεὸν ἐγέννησας Μῆτερ ἁγνή, σεσαρκωμένον 

ἐκ  σοῦ,  θεοπρεπῶς  Πανύμνητε,  ἐπεὶ  οὐκ  ἔ‐

γνως  ἄῤῥενος  εὐνήν,  ἀλλ᾿  ἐξ  ἁγίου  κύεις 

Πνεύματος. 

Τοῦ Ἀποστόλου. ᾨδὴ ε´.  

Ἦχος πλ. β´. Τῷ θείῳ φέγγει σου. 

Στίχ. Ἀπόστολε  τοῦ Χριστοῦ,  πρέσβευε  ὑπὲρ 

ἡμῶν. 

Ἡλίῳ  μάκαρ  τῷ  νοητῷ,  σύνοικος  τελῶν  καὶ 

τὰς  αὐγάς,  σὺ  τὰς  ἐκεῖθεν  δεχόμενος,  ὅπερ 

κατ᾿  οὐσίαν  πρῶτος  ἐκεῖνός  ἐστι,  δεύτερος 

κατὰ χάριν γέγονας ἔνδοξε. 

Στίχ. Ἀπόστολε  τοῦ Χριστοῦ,  πρέσβευε  ὑπὲρ 

ἡμῶν. 

Νοῦν  καθαρώτατον  ἐσχηκώς,  καὶ  εἰλικρινῆ 

σὺ  τὴν ψυχήν,  καὶ  τὴν  καρδίαν  κτησάμενος, 

τὸν  σεσαρκωμένον  Θεὸν  ἑώρακας,  τὸν  ἀκα‐

ταληψίᾳ κατανοούμενον. 

Δόξα. 

Ὑποχωρεῖ  σοι  τῷ Μαθητῇ,  πᾶσα  προφητεία 

καὶ πᾶσα, νομοθεσία πανόλβιε· τὸν γὰρ ταύ‐

ταις πάλαι προχαραττόμενον, αὐτόπτως ἠξι‐

ώθης μάκαρ θεάσασθαι. 

Καὶ νῦν. Θεοτοκίον. 

Ἰδοὺ  Παρθένε  προφητικῶς,  ἔσχες  ἐν  γαστρί 

σου, τὸν ἐπὶ πάντων Δεσπότην καὶ Κύριον· ὃν 

ἀφράστῳ  τρόπῳ  σεμνὴ  γεγέννηκας,  παρθέ‐

νος μετὰ τόκον ἄφθορος μείνασα. 

ᾨδὴ στ´. Ὁ ἀναστάσιμος.  

Ἦχος βαρύς. Ὁ εἱρμός. 

Ναυτιῶν τῷ σάλῳ, τῶν βιωτικῶν μελημάτων, 

συμπλόοις ποντούμενος ἁμαρτίαις, καὶ ψυχο‐

φθόρῳ  θηρὶ  προσριπτούμενος,  ὡς  ὁ  Ἰωνᾶς 

Χριστὲ βοῶ σοι· Ἐκ θανατηφόρου με βυθοῦ ἀ‐

νάγαγε. 

Τροπάρια. 

Στίχ. Δόξα τῇ ἁγίᾳ ἀναστάσει σου, Κύριε. 

Ἐμνημόνευόν σου, αἱ κατακλεισθεῖσαι  τῷ ᾅ‐

δῃ,  ψυχαὶ  καὶ  ἐκλείπουσαι  τῶν  δικαίων,  καὶ 

παρὰ  σοῦ  σωτηρίαν  προσηύχοντο·  ἣν  διὰ 

Σταυροῦ Χριστὲ παρέσχες, τοῖς καταχθονίοις 

ἐπιβὰς ὡς εὔσπλαγχνος. 

Στίχ. Δόξα τῇ ἁγίᾳ ἀναστάσει σου, Κύριε. 

Πρὸς τὸν ἔμψυχόν σου, καὶ ἀχειροποίητον δό‐

μον,  λυθέντα  παθήμασιν  ἐπιβλέψαι,  πάλιν 

χορὸς Ἀποστόλων ἀπήλπισεν· ἀλλ᾿ ὑπὲρ ἐλ‐

πίδα  προσκυνήσας,  ἀνεγηγερμένον  παντα‐

χοῦ ἐκήρυξε. 

Θεοτοκίον. 

Στίχ. Ὑπεραγία Θεοτόκε, σῶσον ἡμᾶς. 

Τοῦ  ἀφράστου  τόκου,  σοῦ  τῆς  παναμώμου 

τὸν τρόπον, Παρθένε θεόνυμφε τοῦ δι᾿ ἡμᾶς, 

τίς  ἑρμηνεῦσαι  ἀνθρώπων  δυνήσεται;  ὅτι  ὁ 

Θεὸς ἀπεριγράπτως, Λόγος ἑνωθείς σοι σὰρξ 

ἐκ σοῦ ἐγένετο. 

Τοῦ Ἀποστόλου. ᾨδὴ στ´.  

Ἦχος πλ. β´. Τοῦ βίου τὴν θάλασσαν. 

Στίχ. Ἀπόστολε  τοῦ Χριστοῦ,  πρέσβευε  ὑπὲρ 

ἡμῶν. 

Οἱ  πόδες  ὡραῖοί  σοι,  τὴν  εἰρήνην  ἀπλανῶς, 

ὡς  εὐαγγελιζόμενοι,  τὴν  εἰρήνην  τὴν  ὄντως 

ὑπερφυᾶ,  καὶ  νοῦν  ὑπερέχουσαν,  Μαθητὰ 

τοῦ Κυρίου πανσεβάσμιε. 

Στίχ. Ἀπόστολε  τοῦ Χριστοῦ,  πρέσβευε  ὑπὲρ 

ἡμῶν. 

Νοεῖν  τὸ  μυστήριον,  καὶ  κηρύττειν  τὸ  φρι‐

κτόν,  τῆς  τοῦ Θεοῦ σαρκώσεως,  ἠξιώθης  Ἰά‐

κωβε πρωτουργούς, ἀκτῖνας δεξάμενος, παρ᾿ 

αὐτοῦ τοῦ Ὑψίστου παμμακάριστε. 

Δόξα. 

Ναὸς  Θεοῦ  ἔμψυχος,  ἀνεδείχθης  καὶ  ναούς, 

τοὺς τῶν δαιμόνων ὤλεσας, καὶ ναοὺς ἐδομή‐

σω τῇ τοῦ Χριστοῦ,  δυνάμει καὶ χάριτι, Ἀπο‐

στόλων τὸ θεῖον ἐγκαλλώπισμα. 

Καὶ νῦν. Θεοτοκίον. 

Ἁπάντων  δεσπόζουσα,  τῶν  κτισμάτων  ὡς 

Θεόν, τὸν ἀγαθὸν γεννήσασα, τῶν πταισμά‐

των  μου Πάναγνε  τὰς  οὐλάς,  εἰς  τέλος  ἐξά‐

λειψον, εὐσπλαγχνίᾳ χρωμένη τοῦ τεχθέντος 

ἐκ σοῦ. 

ᾨδὴ ζ´. Ὁ ἀναστάσιμος.  

Ἦχος βαρύς. Ὁ εἱρμός. 

Κάμινον  παῖδες,  πυρίφλεκτον  πάλαι,  δροσο‐

βολοῦσαν ὑπέδειξαν,  ἕνα Θεὸν ἀνυμνοῦντες 

καὶ  λέγοντες·  Ὁ  ὑπερυψούμενος,  τῶν  πατέ‐

ρων Θεὸς καὶ ὑπερένδοξος. 

Τροπάρια. 

Στίχ. Δόξα τῇ ἁγίᾳ ἀναστάσει σου, Κύριε. 

Ξύλῳ  νεκροῦται,  Ἀδὰμ  ἑκουσίως,  παρακοὴν 

ἐργασάμενος, ὑπακοῇ δὲ Χριστοῦ ἀναπέπλα‐

σται· δι᾿ ἐμὲ σταυροῦται γάρ, ὁ Υἱὸς τοῦ Θεοῦ 

ὁ ὑπερένδοξος. 

Στίχ. Δόξα τῇ ἁγίᾳ ἀναστάσει σου, Κύριε. 

Σὲ ἀναστάντα, Χριστὲ ἐκ τοῦ τάφου, ἡ κτίσις 

πᾶσα ἀνύμνησε· σὺ γὰρ ζωὴν τοῖς  ἐν ᾅδῃ  ἐ‐

ξήνθησας,  τοῖς  νεκροῖς  ἀνάστασιν,  τοῖς  ἐν 

σκότει τὸ φῶς ὁ Ὑπερένδοξος. 

Θεοτοκίον. 

Στίχ. Ὑπεραγία Θεοτόκε, σῶσον ἡμᾶς. 

Χαῖρε θυγάτηρ, Ἀδὰμ τοῦ φθαρέντος· χαῖρε ἡ 

μόνη  θεόνυμφος·  χαῖρε  δι᾿  ἧς  ἡ  φθορὰ  ἐξω‐

στράκισται,  ἡ Θεὸν κυήσασα· ὃν δυσώπει Ἁ‐

γνὴ σωθῆναι πάντας ἡμᾶς. 

Τοῦ Ἀποστόλου. ᾨδὴ ζ´.  

Ἦχος πλ. β´. Οἱ Παῖδες ἐν Βαβυλῶνι. 

Στίχ. Ἀπόστολε  τοῦ Χριστοῦ,  πρέσβευε  ὑπὲρ 

ἡμῶν. 

Ἀύλῳ φωτοχυσίᾳ, πεπυρσευμένος Ἀπόστολε, 

τοὺς  ἐν  ζόφῳ  δεινῷ,  ἀγνωσίας  κεκρατημέ‐

νους  ἐφώτισας·  Εὐλογητὸς  εἶ  κράζοντας,  ὁ 

Θεὸς τῶν Πατέρων ἡμῶν. 

Στίχ. Ἀπόστολε  τοῦ Χριστοῦ,  πρέσβευε  ὑπὲρ 

ἡμῶν. 

Λαμπάσι  καὶ φρυκτωρίαις,  λελαμπρυσμένον 

τοῦ Πνεύματος,  τῶν  ἐθνῶν ἡ πληθύς,  σπέρ‐

μα θεῖον σὲ ὀνομάζει κραυγάζουσα· Εὐλογη‐

τὸς εἶ Κύριε, ὁ Θεὸς τῶν Πατέρων ἡμῶν. 

Δόξα. 

Φρονήσει κεκοσμημένος, θεοδωρήτῳ κατέλυ‐

σας,  τὴν  τοῦ  κόσμου  σοφίαν  θεοφρόνως, 

κραυγάζων  Ἰάκωβε·  Εὐλογητὸς  εἶ  Κύριε,  ὁ 

Θεὸς τῶν Πατέρων ἡμῶν. 

Καὶ νῦν. Θεοτοκίον. 

Ἁγίων  ἁγιωτέρα,  Παρθενομῆτορ  γεγένησαι, 

συλλαβοῦσα  Θεόν,  ὃν  ὑμνοῦντες  ἀπαύστως 

κραυγάζομεν· Εὐλογημένος Πάναγνε, ὁ καρ‐

πὸς τῆς κοιλίας σου. 

ᾨδὴ η´. Ὁ ἀναστάσιμος.  

Ἦχος βαρύς. Ὁ εἱρμός. 

Ἄφλεκτος  πυρί,  ἐν  Σινᾷ  προσομιλοῦσα,  βά‐

τος Θεὸν ἐγνώρισε, τῷ βραδυγλώσσῳ καὶ δυ‐

σήχῳ Μωϋσῆ·  καὶ  παῖδας  ζῆλος  Θεοῦ,  τρεῖς 

ἀναλώτους τῷ πυρί, ὑμνῳδοὺς ἔδειξε· Πάντα 

τὰ ἔργα Κυρίου, τὸν Κύριον ὑμνεῖτε, καὶ ὑπε‐

ρυψοῦτε, εἰς πάντας τοὺς αἰῶνας. 

Τροπάρια. 

Στίχ. Δόξα τῇ ἁγίᾳ ἀναστάσει σου, Κύριε. 

Ἄχραντος  Ἀμνός,  λογικὸς  ὑπὲρ  τοῦ  κόσμου, 

σφαγιασθεὶς κατέπαυσε, τὰ κατὰ νόμον προ‐

σφερόμενα,  καθάρας  τοῦτον  χωρίς,  παρα‐

πτωμάτων ὡς Θεός, τὸν ἀεὶ κράζοντα. Πάντα 

τὰ ἔργα Κυρίου, τὸν Κύριον ὑμνεῖτε, καὶ ὑπε‐

ρυψοῦτε, εἰς πάντας τοὺς αἰῶνας. 

Στίχ. Δόξα τῇ ἁγίᾳ ἀναστάσει σου, Κύριε. 

Ἄφθαρτος  οὐκ  οὖσα,  πρὸ  πάθους  ἡ  ληφθεῖ‐

σα, ὑπὸ τοῦ Κτίστου σὰρξ ἡμῶν, μετὰ τὸ πά‐

θος καὶ τὴν ἔγερσιν, ἀπρόσιτος τῇ φθορᾷ, κα‐

τεσκευάσθη καὶ θνητούς, καινουργεῖ κράζον‐

τας·  Πάντα  τὰ  ἔργα  Κυρίου,  τὸν  Κύριον  ὑ‐

μνεῖτε, καὶ ὑπερυψοῦτε, εἰς πάντας τοὺς αἰῶ‐

νας. 

Θεοτοκίον. 

Στίχ. Ὑπεραγία Θεοτόκε, σῶσον ἡμᾶς. 

Σοῦ  τὸ  καθαρόν,  καὶ  πανάμωμον  Παρθένε, 

τὸ  ῥυπαρὸν  καὶ  ἔμμυσον,  τῆς  οἰκουμένης  ἀ‐

πεκάθηρε,  καὶ  γέγονας  τῆς  ἡμῶν,  πρὸς  τὸν 

Θεὸν καταλλαγῆς, αἰτία Πάναγνε· πάντες δι‐

ό σε Θεοτόκε, Παρθένε εὐλογοῦμεν, καὶ ὑπε‐

ρυψοῦμεν, εἰς πάντας τοὺς αἰῶνας. 

Τοῦ Ἀποστόλου. ᾨδὴ η´.  

Ἦχος πλ. β´. Νόμων πατρῴων. 

Στίχ. Ἀπόστολε  τοῦ Χριστοῦ,  πρέσβευε  ὑπὲρ 

ἡμῶν. 

Ἱερομύστης  τὰ  οὐράνια,  μεμυημένος  μάκαρ 

ὄντως μυστήρια,  διελήλυθας  τὴν  σύμπασαν, 

οἰκουμένην  κηρύττων  μεγαλοφώνως,  λόγον 

τὸν τῆς πίστεως Χριστοῦ, καὶ διδάσκων Ἀπό‐

στολε,  τὴν  ἀπόῤῥητον  χάριν·  Τὸν  Κύριον  ὑ‐

μνεῖτε κραυγάζεις,  καὶ ὑπερυψοῦτε,  εἰς πάν‐

τας τοὺς αἰῶνας. 

Στίχ. Ἀπόστολε  τοῦ Χριστοῦ,  πρέσβευε  ὑπὲρ 

ἡμῶν. 

Ὄλβιος ἔφυς καὶ μακάριος, ἠξιωμένος πάσης 

μακαριότητος,  ὡς  συνόμιλος  καὶ  σύνοικος, 

γεγονὼς τοῦ Δεσπότου,  καὶ  τὴν ἐσχάτην ὄν‐

τως  εὐκληρίαν πλουτήσας·  καὶ  τῷ Λόγῳ γη‐

θόμενος,  ἀνέμελπες  τρισμάκαρ·  Τὸν  Κύριον 

ὑμνεῖτε τὰ ἔργα, καὶ ὑπερυψοῦτε, εἰς πάντας 

τοὺς αἰῶνας. 

Εὐλογοῦμεν Πατέρα, Υἱὸν καὶ Ἅγιον Πνεῦμα, 

τὸν Κύριον· ὑμνοῦμεν καὶ ὑπερυψοῦμεν αὐ‐

τὸν εἰς τοὺς αἰῶνας. 

Ὑπὲρ τοῦ κόσμου πρέσβυς ἄριστος, πρὸς τὸν 

Σωτῆρα  στῆθι  μάκαρ  Ἰάκωβε,  ἐξαιτούμενος 

τὴν  ἄνωθεν,  καὶ  πλουσίαν  εἰρήνην  ταῖς  Ἐκ‐

κλησίαις, καὶ τοῖς εὐφημοῦσί σε πιστῶς, τῶν 

πταισμάτων  τὴν ἄφεσιν,  καὶ ψυχῶν σωτηρί‐

αν· Τὸν Κύριον ὑμνεῖτε βοῶσι, καὶ ὑπερυψοῦ‐

τε, εἰς πάντας τοὺς αἰῶνας. 

Καὶ νῦν. Θεοτοκίον. 

Σὺ σωτηρίας πᾶσι πρόξενος, Θεογεννῆτορ ὤ‐

φθης μόνη πανύμνητε,  τὸν  σωτήριον γεννή‐

σασα,  τοῦ  Θεοῦ  Θεὸν  Λόγον·  δι᾿  οὗ  κόσμος 

σέσωσται τῆς πάλαι κατάρας, καὶ τοῖς πίστει 

κραυγάζουσιν, εὐλογίαν πηγάζει· Τὸν Κύριον 

ὑμνεῖτε τὰ ἔργα, καὶ ὑπερυψοῦτε, εἰς πάντας 

τοὺς αἰῶνας. 

ᾨδὴ θ´. Ὁ ἀναστάσιμος.  

Ἦχος βαρύς. Ὁ εἱρμός. 

Μὴ  τῆς  φθορᾶς  διαπείρᾳ  κυοφορήσασα,  καὶ 

παντεχνήμονι  Λόγῳ  σάρκα  δανείσασα,  Μῆ‐

τερ  ἀπείρανδρε,  Παρθένε  Θεοτόκε,  δοχεῖον 

τοῦ  ἀστέκτου,  χωρίον  τοῦ  ἀπείρου,  Πλα‐

στουργοῦ σου σὲ μεγαλύνομεν. 

Τροπάρια. 

Στίχ. Δόξα τῇ ἁγίᾳ ἀναστάσει σου, Κύριε. 

Οἱ  τῇ  θεότητι πάθη προσεφαρμόζοντες,  ἐπι‐

στομίζεσθε  πάντες  ἀλλοτριόφρονες·  Κύριον 

δόξης  γάρ,  σαρκὶ  ἐσταυρωμένον,  ἀσταύρω‐

τον  δὲ φύσει,  τῇ  θείᾳ ὡς  ἐν  δύο,  ἕνα φύσεσι 

μεγαλύνομεν. 

Στίχ. Δόξα τῇ ἁγίᾳ ἀναστάσει σου, Κύριε. 

Οἱ  τῶν  σωμάτων  τὴν  ἔγερσιν  ἀθετήσαντες, 

πρὸς  τὸ  Χριστοῦ  πορευθέντες  μνῆμα  διδά‐

χθητε,  ὅτι  νενέκρωται,  καὶ  ἐγήγερται  πάλιν, 

ἡ σὰρξ τοῦ Ζωοδότου,  εἰς πίστωσιν  ἐσχάτης, 

ἀναστάσεως ἣν ἐλπίζομεν. 

Τριαδικόν. 

Στίχ. Ἁγία Τριάς, ὁ Θεός, ἐλέησον καὶ σῶσον 

ἡμᾶς. 

Οὐ θεοτήτων Τριάδα ἀλλ᾿ ὑποστάσεων, οὐδὲ 

μονάδα προσώπων ἀλλὰ θεότητος, σέβοντες 

τέμνομεν,  τοὺς  ταύτην  διαιροῦντας,  συγχέο‐

μεν δὲ πάλιν, τοὺς σύγχυσιν τολμῶντας, κα‐

τὰ ταύτης ἣν μεγαλύνομεν. 

Τοῦ Ἀποστόλου. ᾨδὴ θ´.  

Ἦχος πλ. β´. Ἀπορεῖ πᾶσα γλῶσσα. 

Στίχ. Ἀπόστολε  τοῦ Χριστοῦ,  πρέσβευε  ὑπὲρ 

ἡμῶν. 

Ἔφανας  κόσμῳ,  ὥσπερ  ἀστραπὴ  διατρέχων, 

τοὺς ἐν τῷ σκότει πάλαι, καὶ σκιᾷ τῆς ἀγνω‐

σίας καθημένους, ἕλκων πρὸς τὸ φῶς τὸ ἄδυ‐

τον,  τοῦ  σαρκωθέντος  μονογενοῦς  Υἱοῦ,  οὗ 

αὐτόπτης ἐγένου μάκαρ,  καὶ  δραστικὸς ὑπη‐

ρέτης· ὃν μεγαλύνομεν. 

Στίχ. Ἀπόστολε  τοῦ Χριστοῦ,  πρέσβευε  ὑπὲρ 

ἡμῶν. 

Βιαίαν  μάκαρ,  τὴν  ἐξ  οὐρανοῦ  φερομένην, 

πνοὴν ἐδέξω· γλῶσσάν τε πυρίπνοον πλουτή‐

σας καταφλέγεις,  δίκην ἀκανθῶν τὴν ἄθεον 

κόσμου  σοφίαν,  φωτιστικαῖς  αὐγαῖς  τοῦ  κη‐

ρύγματος  Χριστοῦ  λάμπων,  καὶ  τὴν  ἀχλύν, 

διαλύων θεομακάριστε. 

Δόξα. 

Ὡραϊσμένος  κάλλει,  ἀσυγκρίτῳ θεόφρον,  τῷ 

τοῦ  Δεσπότου,  καὶ  πεποικιλμένος  λαμπηδό‐

νας  ἐξαστράπτεις,  καὶ  περιχαρῶς  Ἰάκωβε, 

περιπολεύεις περὶ τὸν θρόνον, ὄντως τοῦ Κτί‐

στου καὶ Θεοῦ, ἔνθα τῶν Ἀποστόλων, χορεῖαι 

μακαριώτατε. 

Καὶ νῦν. Θεοτοκίον. 

Ὡς  ἀπειράνδρως  ἔσχες,  ἐν  γαστρί  σου  τὸν 

Λόγον,  οὕτως  ἀφθόρως  τίκτεις,  διαμένουσα 

Παρθένος  Θεοτόκε,  τὸν  Ἐμμανουὴλ  ὑπάρ‐

χοντα,  τοῦτο  κἀκεῖνο·  καὶ  γὰρ  ὁμοῦ Θεός  τε 

καὶ ἄνθρωπός ἐστι. Τοῦτον διπλοῦν τῇ φύσει 

εἰδότες, σὲ μεγαλύνομεν. 

* * * * * 


